44

Монгол Улсын Их Хурлын зургаа дахь удаагийн сонгуулийн анхдугаар чуулганы 2012 оны 08 дугаар сарын 20-ны өдөр (Даваа гариг)-ийн хуралдаан 16 цаг 20 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 

Улсын Их Хурлын дарга З.Энхболд ирц, хэлэлцэх асуудлын дарааллыг танилцуулж, хуралдааныг даргалав.

Чуулганы хуралдаанд ирвэл зохих 71 гишүүнээс  57 гишүүн ирж, 80.2 хувийн ирцтэй байв. Үүнд:

Чөлөөтэй: С.Ганбаатар, М.Зоригт, Б.Наранхүү.
Тасалсан: Р.Амаржаргал, С.Батболд, Су.Батболд, Б.Болор, Х.Болорчулуун, Ц.Дашдорж, Дэмбэрэл, Ц.Нямдорж, О.Содбилэг, Ч.Хүрэлбаатар, У.Хүрэлсүх, 
Нэг. Улсын Их Хурлын дэд даргыг чөлөөлөх тухай. 
Хэлэлцэж буй асуудалтай холбогдуулан Улсын Их Хурлын Тамгын газрын  Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн дарга Д.Насанжаргал, зөвлөх О.Тунгалаг, Төрийн байгуулалтын Байнгын хорооны референт Ж.Бямбадулам нар байлцав.
Улсын Их Хурлын дэд даргыг чөлөөлөх тухай Улсын Их Хурал дахь МАХН-МҮАН “Шударга ёс” эвслийн саналыг, Улсын Их Хурлын гишүүн, Эвслийн бүлгийн ахлагч Н.Батцэрэг танилцуулав.
Танилцуулгатай холбогдуулан Улсын Их Хурлын гишүүн Д.Лүндээжанцангийн асуусан асуултад Улсын Их Хурлын гишүүн, Эвслийн бүлгийн ахлагч Н.Батцэрэг хариулж, тайлбар хийв. 

Хэлэлцэж буй асуудалтай холбогдуулан Улсын Их Хурлын гишүүн Ц.Оюунгэрэл, Н.Энхболд нар санал хэлэв.

З.Энхболд:- Чүлтэмийн Улааныг Монгол Улсын Их Хурлын дэд даргын үүрэгт ажлаас чөлөөлөх нь зүйтэй гэсэн саналыг дэмжье. 

Зөвшөөрсөн

38

Татгалзсан

15

Бүгд 


53

71.7 хувийн саналаар дэмжигдлээ.

Улсын Их Хурлын дарга З.Энхболд Чүлтэмийн Улааныг Монгол Улсын Их Хурлын даргын үүрэгт ажлаас чөлөөлөх тухай Улсын Их Хурлын тогтоолын эцсийн найруулгыг уншиж танилцуулав.

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. 

Улсын Их Хурлын гишүүд дээрх тогтоолын эцсийн найруулгыг сонсов. /16.37цагт/

Уг асуудлыг 16 цаг 37 минутад хэлэлцэж дуусав. 
Хоёр. Засгийн газрын гишүүдийг томилох тухай.
Хэлэлцэж буй асуудалтай холбогдуулан Улсын Их Хурлын Тамгын газрын  Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн зөвлөх Ж.Бямбадулам, Байнгын хороодын ажлын албаны дарга Д.Одсүрэн, Төрийн байгуулалтын байнгын хорооны зөвлөх О.Тунгалаг, Төсвийн байнгын хорооны зөвлөх Ё.Мөнхбаатар, Эдийн засгийн байнгын хорооны зөвлөх Ж.Батсайхан  нар байлцав.

Монголын Улсын Засгийн газрын гишүүдийг томилуулах тухай  саналыг  Монгол Улсын Ерөнхий сайд Н.Алтанхуяг танилцуулав.

Танилцуулгатай холбогдуулан Улсын Их Хурлын гишүүдээс асуулт болон санал гараагүй болно. 

1. Монгол Улсын Засгийн газрын гишүүн, Шадар сайдыг томилох тухай.

Нэр дэвшигчийн талаар гаргасан Төрийн байгуулалтын байнгын хорооны санал, дүгнэлтийг Улсын Их Хурлын гишүүн, Байнгын хорооны дарга А.Бакей танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт болон санал гараагүй болно. 
З.Энхболд:- Монгол Улсын Засгийн газрын гишүүн, Шадар сайдаар Д.Тэрбишдагвыг томилох саналыг дэмжье.
Зөвшөөрсөн

38
Татгалзсан

 3
Бүгд 


41
92.7 хувийн саналаар дэмжигдлээ.

2. Монгол Улсын Засгийн газрын гишүүн, Байгаль орчин, ногоон хөгжлийн сайдыг томилох тухай.
Нэр дэвшигчийн талаар гаргасан Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг Улсын Их Хурлын гишүүн, Байнгын хорооны дарга Г.Баярсайхан танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт болон санал гараагүй болно. 
З.Энхболд:-Монгол Улсын Засгийн газрын гишүүн, Байгаль орчин, ногоон хөгжлийн сайдаар Санжаасүрэнгийн Оюуныг дэмжье.

Зөвшөөрсөн

40

Татгалзсан
           0

Бүгд 


40

100 хувийн саналаар дэмжигдлээ.

3. Монгол Улсын Засгийн газрын гишүүн, Сангийн сайдыг томилох тухай.
 Нэр дэвшигчийн талаар гаргасан Төсвийн байнгын хорооны санал, дүгнэлтийг Улсын Их Хурлын гишүүн, Байнгын хорооны дарга Ц.Даваасүрэн танилцуулав.
Байнгын хорооны санал, дүгнэлттэй холбогдуулан Улсын Их Хурлын гишүүн С.Дэмбэрэлийн асуусан асуултад нэр дэвшигч Ч.Улаан хариулж тайлбар хийв.

Улсын Их Хурлын гишүүдээс санал гараагүй болно. 

З.Энхболд:-Монгол Улсын Засгийн газрын гишүүн, Сангийн сайдаар Ч.Улааныг томилох тухай саналыг дэмжье.

Зөвшөөрсөн

40

Татгалзсан
           0

Бүгд 


40

100 хувийн саналаар дэмжигдлээ. 

4. Монгол Улсын Засгийн газрын гишүүн, Эрчим хүчний сайдыг томилох тухай.

Нэр дэвшигчийн талаар гаргасан Эдийн засгийн байнгын хорооны санал, дүгнэлтийг Улсын Их Хурлын гишүүн, Байнгын хорооны дарга Б.Гарамгайбаатар танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт болон санал гараагүй болно. 
З.Энхболд:-Монгол Улсын Засгийн газрын гишүүн, Эрчим хүчний сайдаар  Мишигийн Сономпилийг томилох тухай саналыг дэмжье.

Зөвшөөрсөн

40

Татгалзсан
           0

Бүгд 


40

100 хувийн саналаар дэмжигдлээ. 

5. Монгол Улсын Засгийн газрын гишүүн, Эрүүл мэндийн сайдыг томилох тухай.

Нэр дэвшигчийн талаар гаргасан Нийгмийн бодлого, боловсрол, соёл, шинжлэх ухааны байнгын хорооны санал, дүгнэлтийг Улсын Их Хурлын гишүүн, Байнгын хорооны дарга З.Баянсэлэнгэ танилцуулав. 

Байнгын хорооны санал, дүгнэлттэй холбогдуулан Улсын Их Хурлын гишүүн А.Бакей, С.Дэмбэрэл нарын асуултад Монгол Улсын Ерөнхий сайд Н.Алтанхуяг, нэр дэвшигч Н.Удвал нар хариулж тайлбар хийв. 

Улсын Их Хурлын гишүүн Г.Баярсайхан, Н.Батцэрэг, Я.Санжмятав, Г.Уянга, С.Одонтуя, Л.Эрдэнэчимэг нар санал хэлэв. 
З.Энхболд:-Монгол Улсын Засгийн газрын гишүүн, Эрүүл мэндийн сайдаар Нацагийн Удвалыг томилох тухай саналыг дэмжье.

Зөвшөөрсөн

36
Татгалзсан
           3
Бүгд 


39
92 хувийн саналаар дэмжигдлээ. 

Улсын Их Хурлын дарга З.Энхболд “Монгол Улсын Засгийн газрын гишүүдийг томилох тухай” Монгол Улсын Их Хурлын тогтоолын эцсийн найруулгыг уншиж танилцуулав. 
Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. 

Улсын Их Хурлын гишүүд дээрх тогтоолын эцсийн найруулгыг сонсов /17:46 цагт/. 

Шинээр сонгогдсон Засгийн газрын гишүүдэд Улсын Их Хурлын дарга З.Энхболд болон гишүүд баяр хүргэв.

Монгол Улсын Засгийн газрын гишүүд бүрэн бүрэлдэхүүнээрээ томилогдож дууссантай холбогдуулан Монгол Улсын Ерөнхий сайд Норовын Алтанхуяг үг хэлэв. 

 Уг асуудлыг 17 цаг 46 минутад хэлэлцэж дуусав.

Гурав. Улсын Их Хурлын дэд даргыг томилох тухай.
Хэлэлцэж буй асуудалтай холбогдуулан Улсын Их Хурлын Тамгын газрын  Нарийн бичгийн дарга С.Магнайсүрэн, Эрх зүй, хууль тогтоомжийн хэлтсийн зөвлөх Ж.Бямбадулам, Байнгын хороодын ажлын албаны дарга Д.Одсүрэн, Төрийн байгуулалтын байнгын хорооны зөвлөх О.Тунгалаг, референт С.Энхцэцэг нар байлцав. 

Улсын Их Хурлын дэд даргад нэр дэвшигчийн талаар гаргасан Улсын Их Хурал дахь МАХН-МҮАН “Шударга ёс” эвслийн саналыг  Улсын Их Хурлын гишүүн, Эвслийн бүлгийн ахлагч Н.Батцэрэг танилцуулав.

Нэр дэвшигчийн талаар гаргасан Төрийн байгуулалтын байнгын хорооны санал, дүгнэлтийг Улсын Их Хурлын гишүүн, Байнгын хорооны дарга А.Бакей танилцуулав. 
Улсын Их Хурлын гишүүн Я.Содбаатар, Б. Бат-Эрдэнэ, Н.Энхболд нарын асуусан асуултад Төрийн байгуулалтын байнгын хорооны дарга, Улсын Их Хурлын гишүүн А.Бакей, Улсын Их Хурлын дэд даргад нэр дэвшигч Л.Цог хариулж, тайлбар хийв.
Улсын Их Хурлын гишүүн Г.Уянга, Д.Бат-Эрдэнэ, Н.Энхболд, С.Бямбацогт, О.Баасанхүү, Р.Гончигдорж, Ж.Энхбаяр нар санал хэлэв.
З.Энхболд:-Улсын Их Хурлын гишүүн Логийн Цогийг Улсын Их Хурлын дэд даргаар сонгохыг дэмжье.

Зөвшөөрсөн

41

Татгалзсан
           2

Бүгд 


43

95.3 хувийн саналаар дэмжигдлээ. 

Улсын Их Хурлын дарга З.Энхболд Монгол Улсын Их Хурлын дэд даргыг сонгох тухай Улсын Их Хурлын тогтоолын төслийг уншиж танилцуулав.

З.Энхболд:-Монгол Улсын Их Хурлын дэд даргыг сонгох тухай Улсын Их Хурлын тогтоолын төслийг баталъя.

Зөвшөөрсөн

43

Татгалзсан
           1

Бүгд 


44

97.7 хувийн саналаар тогтоол батлагдлаа. 

Улсын Их Хурлын дарга З.Энхболд “Улсын Их Хурлын дэд дарга сонгох тухай” Монгол Улсын Их Хурлын тогтоолын эцсийн найруулгыг уншиж танилцуулав. 

Эцсийн найруулгатай холбогдуулан Улсын Их Хурлын гишүүдээс асуулт, санал гараагүй болно. 

Улсын Их Хурлын гишүүд дээрх тогтоолын эцсийн найруулгыг сонсов /17:10/ цагт. 
Улсын Их Хурлын дэд даргаар сонгогдож байгаа Л.Цогд Улсын Их Хурлын дарга болон  гишүүд баяр хүргэв.  

Хуралдаан 17 цаг 10 минутад өндөрлөв.
Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГ П.МЯДАГМАА

МОНГОЛ УЛСЫН ИХ ХУРЛЫН
 ЗУРГАА ДАХЬ УДААГИЙН СОНГУУЛИАР БАЙГУУЛАГДСАН

 УЛСЫН ИХ ХУРЛЫН АНХДУГААР ЧУУЛГАНЫ 08 ДУГААР САРЫН 
 20-НИЙ ӨДӨР (ДАВАА ГАРИГ) -ИЙН НЭГДСЭН 

ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 16 цаг 20 минутад эхлэв.

З.Энхболд: -Гишүүдийн энэ өдрийн амгаланг айлтгая. Зургаа  дахь удаагийн Улсын Их Хурлын анхдугаар чуулганы 2012 оны 08 дугаар сарын 20-ны өдрийн нэгдсэн хуралдаан нээгдэж байна. 

Ирцийг танилцуулъя. Ирвэл зохих 71 гишүүнээс 40 гишүүн ирснээр 56.3 хувийн  ирцтэй байна. 

Өнөөдрийн хуралдаанаар 3 асуудал хэлэлцэхээр төлөвлөж байна.


1.Улсын Их Хурлын дэд даргыг чөлөөлөх тухай.


2.Засгийн газрын зарим гишүүдийг томилох тухай. 

3. Улсын Их Хурлын дэд даргыг сонгох тухай

Гуравдугаар асуудлын өмнө чуулган түр завсарлаж Төрийн байгуулалтын байнгын хороо хуралдаж, Улсын Их Хурлын дэд даргад нэр дэвшүүлэх ийм дараалалтай байна.

  Хэлэлцэх асуудлын талаар саналтай гишүүн байна уу? алга байна. За хэлэлцэх асуудалдаа оръё. Улсын Их Хурлын дэд даргыг чөлөөлөх асуудлыг хэлэлцэж эхэлье. МАХН-МҮАН “Шударга ёс” эвслээс Улсын Их Хурлын дэд даргаар сонгогдсон Чүлтэмийн Улаан гишүүн Сангийн сайдад нэр дэвшиж байгаатай холбогдуулан уг албан тушаалаас чөлөөлөгдөх хүсэлтээ гаргасан байна. Одоо энэ асуудлаа Улсын Их Хурал дахь МАХН-МҮАН “Шударга ёс” эвслийн саналыг танилцуулахыг эвслийн бүлгийн ахлагч Н.Батцэрэг гишүүнийг индэрт урьж байна.

Н.Батцэрэг:-Улсын Их Хурал дахь “Шударга ёс эвсэл”-ийн бүлгийн шийдвэрийг танилцуулъя. 

Улсын Их Хурлын дарга Зандаахүүгийн Энхболд танаа хүсэлт хүргүүлэх тухай.

Монгол Улсын Их Хурлын тухай хуулийн 10.2.2-т заасныг үндэслэн Улсын Их Хурлын гишүүн Ч.Улаан нь Улсын Их Хурлын дэд даргын үүрэгт ажлаас өөрийн хүсэлтээр чөлөөлөгдөх хүсэлтэй байгаа тул зохих журмын дагуу хэлэлцүүлэн шийдвэрлэж өгнө үү. 


Бүлгийн ахлагч Н.Батцэрэг.

З.Энхболд: -Улсын Их Хурлын тухай хуулийн 10.2.2 бол өөр ажилд шилжих болон бусад шалтгаанаар чөлөөлөгдөх хүсэлтээ өөрөө гаргасныг Улсын Их Хурал хүлээн авсан гэдэг ийм үгтэй байгаа. Тэгээд өөрийнх нь өргөдөл бүлгийнх нь шийдвэр ирсэн. 

Хэлэлцэж байгаа асуудалтай холбогдуулан асуулттай гишүүд байна уу. Асуулттай гишүүд алга байна. Лүндээжанцан гишүүн байна. Лүндээжанцан  гишүүнээр асуултаа тасалъя. 

Д.Лүндээжанцан: -Би ингэж л бодоод байгаа юм л даа. Түрүүнд манай намын бүлэг байр сууриа илэрхийлээд гарсан учраас Засгийн газар дээр асуулт асуух, үг хэлэх боломж гараагүй юм. Ер нь бол төрийн эрх мэдлийн хуваарилалтын нэг асуудал үргэлж л санаа зовоогоод байгаа юм. Гол нь жишээ нь Их Хурлын реарих гэж нэг юм байна л даа. Их Хурлын дэд дарга, сайд хоёр Сайд болохын тулд Их Хурлын дэд даргаас чөлөөлөгдөх ч байдаг юм уу. Бид бол олон жилийн турш шүүмжлүүлж ард түмний зэмлэлийг сонсож явсан. Энэ бол Үндсэн хуулийн хэрүүлийн алим болсон 7 нэмэлт, өөрчлөлтийн тухай тэрийг олон жил цээжээрээ хамгаалж ирлээ. Одоо ингэхээс ч аргагүй юм, Парламентийн засаглалтай улсад. Гэхдээ дөрөв, таван зуун гишүүнтэй парламент нэг өөр. Манай 76 гишүүнтэй парламент нэг өөр. 
Хууль тогтоох, гүйцэтгэх эрх мэдэл 2 үнэндээ холилдоод байгаа. Тэгэхээр намайг асуухад Н.Алтанхуяг Ерөнхий сайд бол ингэж хариулсан л даа. Нэг үе бол 18 хүрч байсан Засгийн газрын гишүүдийн тоо гэж тэгээд 19 болчихлоо. Энэ бол бүтэц, бүрэлдэхүүний тухай асуудал. Гэтэл тэр бүрэлдэхүүнд нь 19-17 нь одоо Их Хурлын гишүүн давхар ороод ирж байгаа нь бол нэг талаасаа харахад бол мөрөөдлийн баг Америкийн сагсан бөмбөгийн мөрөөдлийн баг шиг их гоё л харагдах байх. Нөгөө талаасаа харахад бол хоёр хуцын толгой нэг тогоонд багтахгүй гэж бас их зовлонтой ийм л асуудал л даа. Их Хурал хууль тогтоох үйл ажиллагаагаа явуулах шаардлагатай байдаг. Сайн чанартай сайн хууль гаргах шаардлагатай байдаг. Энэнд манай гишүүд маань бүрэн дүүрэн оролцох эрхтэй байдаг. Гэтэл улс орны өмнө тавигдсан том том асуудлыг шийдэхийн тулд цаг наргүй ажиллах шаардлага Засгийн газрын өмнө байдаг. Ингээд гутал нь хавьчсан юм уу гэдэг шиг хүнд байдалтай л байх нь л дээ манай гишүүд. Ийм л нөхцөл байдал үүсч байна. 
Монгол Улсын төрийн тэргүүн Ерөнхийлөгч зөвхөн Ерөнхий сайд нь Их Хурал дотор  байж болох хууль санаачлаад хэлэлцэх эсэхийг нь шийдчихсэн Сүхбаатар хуучин гишүүн Ө.Энхтүвшин гишүүн тэгээд манай бүлгийн дарга нар орсон санагдаад байна. Манай Нямжавын Батбаяр гишүүн бидний санаачлаад явж байгаа 1/3 хүртэл гэдэг хууль байж байгаа. Үүнийг манай Чимэд багш бол та нар 1/3 гэж бичиж байгаа нь бол бас л хуурсан хэрэг бүрэлдэхүүнийхээ тоог том тавьчихаад 1/3 гэхээр 6, 7 хүн оруулчих ийм боломж байна. Бүр Үндсэн чиг үүргийн яамдын сайд нарын хэмжээнд л байвал байх юм. Би бол юу гэж төсөөлж байсан гэхээр үндсэн чиг үүргийн яам болох Сангийн яам, Хөгжлийн яам, Гадаад хэргийн яам, Хууль Зүйн яам энэ дөрөв нь ороод Ерөнхий сайдтайгаа 5 нь байвал их сайхан төрийн эрх мэдлийн зөв хуваарилалттай сонгодог парламент, гүйцэтгэх эрх мэдлийг хянах боломжтой ийм нөхцөл байдал үүсэх юм гэж ингэж бодож суусан юм. Ер нь бол бид бол урагшаагаа яваад байна уу, ухраад байна уу гэдэг асуултыг би энэ оруулж ирж байгаа Намын бүлгийн ахлагч буюу Ерөнхий сайдад тавьж байна. 
З.Энхболд: -За хэлэлцэж байгаа асуудалтай холбогдуулан бүлгийн ахлагч хариулъя. Тэрнээс хэтрээд явчих юм бол бас болохгүй юм байна. Н.Батцэрэг гишүүн хариулъя. 

Н.Батцэрэг: -За баярлалаа. “Шударга ёс” эвсэл 2 намаас бүрэлдсэнийг эрхэм гишүүд та бүхэн мэдэж байгаа. Ингээд хамтарсан Засгийн газар байгуулах хүрээнд эвслийг бүрдүүлж байгаа 2 нам тус тусдаа өөрсдийнхөө удирдах зөвлөлийг хуралдуулж эвсэлд оногдож байгаа сайдын суудалд хэнийг томилох тухай асуудлыгаа хэлэлцсэн юм. Энэ хүрээнд МАХН-ын гүйцэтгэх товч оо Ч.Улаан гишүүнийг Сангийн сайдаар томилуулж ажиллуулах нь зүйтэй гэсэн шийдвэр гаргасан байна. Улаан гишүүн өөрийнхөө дэд даргын үүрэгт ажлаас чөлөөлөгдөх тухай хүсэлтэндээ эвслийн удирдах байгууллагын шийдвэр намынхаа шийдвэр дээрээс нь намын шийдвэрээ  бол гишүүн намын даалгавар гэж үзэж байгаа юм билээ. Тэрийгээ дурдсан байсан. Нэгэнт эвслийг бүрдүүлж байгаа намуудынх нь дээд байгууллагын шийдвэр дараа нь намуудын хүмүүүсээс нь бүрдсэн эвслийн удирдах зөвлөл гэж дээд байгууллага нь байгаа энэ бол хуулийн шаардлагаар гарч ирдэг байгууллага. Энэ дээрээ ч гэсэн санал хураалт явагдаад Ч.Улаан гишүүнийг Сангийн сайдаар ажиллуулах нь зүйтэй гэсэн ийм шийдвэр гараад энэний дагуу бүлэг Ч.Улаан гишүүнийг дэд даргын үүрэгт ажлаас нь чөлөөлж өгнө үү гэсэн ийм хүсэлт оруулж ирж байгаа юм. 

З.Энхболд: -Одоо хэлэлцэж байгаа асуудалтай холбогдуулан саналтай гишүүд кнопоо дарна уу? Ц.Оюунгэрэл, Н.Энхболд гишүүнээр тасалъя.

Ц.Оюунгэрэл: -За би Сангийн сайдад Ч.Улаан гишүүний нэр дэвшиж орж ирж байгаа хувьд баяртай байна. Яагаад гэвэл /юу билээ чөлөөлөхийг ярьж байгаа билүү уучлаарай/. Би хүмүүс сая тэр сайдтай холбоотой шүүмжлэл гараад байхаар нь тэр тухай үг хэлье гэж кноп дарсан юм. Гэхдээ яах вэ энэ намынхаа шийдвэрийг хүндэтгээд Сангийн сайдын албан тушаалд зүтгэхийн тулд дэд даргынхаа ажлаас чөлөөлөгдөх хүсэлтээ гаргаж байгааг нь би хүндэтгэж байна. Яагаад гэвэл энэ Сангийн сайдын асуудалд бас нэг ялангуяа төсвийн тухай шинэ хуулийг маш сайн мэддэг, маш сайн хамгаалдаг, иргэдийн оролцоотойгоор төсөв төлөвлөх ажилд зүрх сэтгэлээ зориулсан хүн ороосой гэж үнэн голоосоо бодож байсан тэгээд энэ чиглэлээр бас яг тууштай ажиллаж байгаа цаашид ажиллахыг хүсэж байгаа ийм хүн нэр дэвшиж гарч ирж байгаатай холбогдуулан энэ өргөдлөө гаргаж байгаад бол маш их дэмжиж байна.
З.Энхболд: -Н.Энхболд гишүүн саналаа хэлье.

Н.Энхболд: -Засгийн газрын сайд нарыг томилох хуралдаанд ямар байр суурийн оролцоог урьд нь бид нар хэлчихсэн байгаа. Манай бүлгийн хувьд бол дэд даргын холбогдолтой асуудалтай хуралдаанд орж ирж байгаагаа зориуд хэлье. Ард түмний санал үнэгүйдээд парламентын ардчилал хумигдаж устах аюул нүүрлэж байгаатай холбогдуулаад Улсын Их Хурал дахь Монгол Ардын Намын бүлгээс Монгол Улсын Ерөнхийлөгч болон нийт ард түмэнд хандаж дараах мэдэгдэл хийж байна. Парламентын ардчилал бодитой байгаа эсэхийг Улсын Их Хурлын өөрийнх нь үйл ажиллагаа болон түүний удирдлагын өөрийнх нь арга барилаас дүгнэдэг. 
Улсын Их Хурлын даргыг шинээр сонгохдоо уг албан тушаалд эхэлж нэр дэвшүүлэх санаачилга авсан Улсын Их Хуралд суудалтай Ардчилсан нам хуульд заасны дагуу Улсын Их Хуралд суудалтай бүх намуудтай зөвшилцөх ёстойг үл хэрэгсэн намын олонхоор хүч түрэн шийдвэрлэсэн нь парламентын ардчилал нэгэнт тогтсон соёлыг уландаа гишгэсэн үйлдэл боллоо гэж бид үзэж байна. Улсын Их Хурлын дарга гэдэг бол Улсын Их Хуралд суудалтай намуудын үзэл бодлын зөвшилцлийг зохицуулан зуучлагч парламент дахь улс төрийн соёлыг хадгалан, илэрхийлэгч байх ёстой. Гэтэл Улсын Их Хурал дахь Ардчилсан намын удирдлага, Ерөнхий сайдын албан тушаалыг адилтган үзэж Улсын Их Хурлыг олонхоор сонгосноо зөвтгөн тайлбарлаж байгаа нь Их Хурлын даргыг өөрийн намын эрх ашгийг хамгаалагч парламент дахь олонх, цөөнхийн ашиг сонирхлыг зохицуулах бус хооронд нь сөргөлдүүлэх ч нэгэн болон хувиргасныг сүүлийн үед Улсын Их Хуралд байгаа улс төрийн балмад үйлдлүүдээс бэлхэн харагдаж байна. 
Улсын Их Хурлын анхдугаар чуулган тусгайлан заагдаагүй Улсын Их Хурлын гишүүн нэгэн зэрэг 3-н Байнгын хороонд ажиллаж болох, Байнгын хороо нь 10-19 хүнтэй байх зэрэг асуудлаар хуульд өөрчлөлт оруулах болон Улсын Их Хурлын намын бүлгийг зарлан мэдээлэхгүй байх замаар намын бүлгийн хууль ёсны эрх үүргийг боомилох үйл ажиллагааг хянан боогдуулахад чиглэсэн парламентын ардчилалд үл нийцэх дарангуйллын алхам үйлдлийг Улс төрийн тусгай зорилгын дор шат дараалан явуулж эхлээд байна. Үдсэн хуулийн дагуу Улсын Их Хурал дахь Монгол Ардын намын нэгэнт байгуулагдсан бүлгийг хүлээн зөвшөөрөхгүй мугуйдлан зүтгэж байгаа нь цаашид Улсын Их Хурал дахь Ардчилсан нам өөрийн эрх ашигт нийцсэн хууль бус шийдвэрийг сөрөг хүчний хяналтгүйгээр олонхоор хүч түрэн гаргах замаар парламент дахь олонх цөөнхийн харилцааны өмнө тогтож хэвшсэн соёлыг үгүйсгэн парламентын цөөнхийн хуулийн хүрээн дэх нэрийдлээр байнга дарамт оруулж төрийн эрх мэдлийг бүхэлд нь хяналтгүйгээр дангаар гартаа авч ноёрхсон ардчиллын эсрэг хэт даварсан санаархалтай нь холбоотой юм. Улсын Их Хуралд Монголын ард түмний нүд чих дуу хоолой болдгийн хувьд МАН Улсын Их Хуралд иргэний нийгмийн өмнөөс хуулиар олгогдсон сөрөг хүчний албан ёсны эрх үүргээ бүрэн эдлэх боломжийг ханган өгч парламентын ардчилал эрсдэлд орохоос сэргийлэх арга хэмжээ даруй авахыг Улсын Их Хуралд суудалтай Ардчилсан намаас хатуу шаардаж байна. Монгол Улсын Их Хурлын тухай хуулийн 16 дугаар зүйлд анхдугаар чуулганаар хэлэлцэх, шийдвэрлэх асуудлуудыг  тодорхой заасан байгаа. 
Гэтэл 2012 оны сонгуулиар бүрэлдсэн Улсын Их Хурлын анхдугаар чуулган дээр Их Хурлын дэд даргыг сонгох Байнгын болон дэд хороодын бүрэлдэхүүнийг батлах, МАН-ын бүлэг байгуулсан шийдвэр, бүлгийн гишүүдийн нэрийн жагсаалтыг нэгдсэн хуралдаан дээр албан ёсоор мэдээлэх ажлууд хийгдээгүй байна. Өнөөдөр үдээс өмнө Нийслэлийн шүүх хуралдаж Улсын Их Хурлын 10 дугаар тойрогт МАН-аас нэр дэвшиж ялсан Төмөрхүү, Чинзориг нарын талаар Хан-Уул дүүргийн анхан шатны шүүхээс гаргасан шийдвэрийг хүчингүй болголоо. Өвөрхангайн ард түмэн өөрсдийгөө төлөөлүүлэн сонгосон Улсын Их Хурлын гишүүдээрээ дамжуулан төрийн эрх барих эрхээ хэрэгжүүлэх боломж нээгдэж шийдвэр нь хүчин төгөлдөр болж байна. Энэ асуудлыг Сонгуулийн ерөнхий хороо, Монгол Улсын Ерөнхийлөгч Улсын Их Хуралд нэн яаралтай шийдэж гишүүний бүрэн эрхээ хэрэгжүүлэх асуудлыг анхдугаар чуулганаар эцэслэн шийдвэрлэх ёстой. Байдал ийм байхад шийдвэрлэх ёстой үндсэн асуудлуудаа гүйцээлгүй анхдугаар чуулганаа дахин хүч түрэмгийлэн хаах тухай яригдаж байгаа нь хууль зөрчсөн хэтдээ Улсын Их Хурлын нэр хүнд эрх зүйн чадамж, улс төрийн тогтвортой байдал сөрөг нөлөө../минут дуусав/.
З.Энхболд:-Гишүүд үг хэлж дууслаа. Одоо санал хураалт явуулъя. Чүлтэмийн Улааныг Монгол Улсын Их Хурлын дэд даргын үүрэгт ажлаас чөлөөлөх нь зүйтэй гэсэн саналыг дэмжье. Санал хураалт эхэлж байна. Энэ нь нууцаар явна би нууц дээр дарсан байгаа нэр гарахгүй. Санал хураалт эхэллээ.

Хуралдаанд 53 гишүүн оролцож зөвшөөрсөн 38, 71,7 хувийн саналаар Улсын Их Хурлын дэд дарга Улаан үүрэгт ажлаасаа чөлөөлөгдөж байна. Одоо би Улсын Их хурлын тогтоолын төслийг уншиж танилцуулъя. Монгол Улсын Их Хурлын дэд даргын үүрэгт ажлаас чөлөөлөх тухай Монгол Улсын Үндсэн Хуулийн 24.2 дахь хэсэг Монгол Улсын Их Хурлын тухай хуулийн 10.2.2 дахь заалт өөрийнх нь гаргасан хүсэлтийг тус тус үндэслэн Монгол Улсын Их Хурлаас ТОГТООХ нь: 

1.Улсын Их Хурлын гишүүн Чүлтэмийн Улааныг Монгол Улсын Их Хурлын үүрэгт ажлаас чөлөөлсүгэй. 

2. Энэ тогтоолыг батлагдсан өдрөөс нь эхлэн дагаж мөрдсүгэй гэж ээ.

Тогтоолын төслийн эцсийн найруулга дээр саналтай гишүүд байна уу. 

За эцсийн найруулга сонссоноор тооцлоо. Ингээд эхний асуудал дууслаа. 

Хоёрдугаар асуудал: Монгол Улсын Ерөнхий сайд Засгийн газрын зарим гишүүдийг томилуулахаар өргөн мэдүүлээд байгаа. Монгол Улсын Ерөнхий сайдын өргөн мэдүүлснээр хүн тус бүр дээр хэлэлцэж томилгоо явуулна. Одоо Засгийн зарим гишүүдийг томилуулах саналаа Монгол Улсын Ерөнхий сайд Норовын Алтанхуяг танилцуулна. Ерөнхий сайдыг индэрт урьж байна. 

Н.Алтанхуяг:-Улсын Их Хурлын эрхэм гишүүд ээ. Монгол Улсын Засгийн газрын зарим гишүүдийг томилох тухай Монгол Улсын Үндсэн хуулийн 25.1.6 дахь заалт, Монгол Улсын Их Хурлын тухай хуулийн 14 дүгээр зүйлийн 14.3.6 дахь заалт, Монгол Улсын Их Хурлын чуулганы хуралдааны дэгийн тухай хуулийн 37.37.7 заалт, Монгол Улсын Засгийн газрын тухай хуулийн 21.1.1 дэх хэсэг, Засгийн газрын бүрэлдэхүүний тухай хуулийг үндэслэн Монгол Улсын Засгийн газрын зарим гишүүдийг томилох тухай Их Хурлын тогтоолын төслийг өргөн барьсан юм. Монгол Улсын Засгийн газрын гишүүнээр ажиллах эдгээр хүмүүсийн талаар Монгол Улсын Ерөнхийлөгчид бас танилцуулсан болно. Өнөөдөр бид нар Монгол Улсын Засгийн газрын гишүүн Монгол Улсын Шадар сайдаар Дэндэвийн Тэрбишдагвыг томилуулахаар санал оруулж байна. Монгол Улсын Засгийн газрын гишүүн Монгол Улсын Шадар сайдаар томилуулахаар танилцуулж байгаа Дэндэвийн Тэрбишдагвын намтраас та бүхэнд товч танилцуулъя. 
Дэндэвийн Тэрбишдагва ХБНГУ-ын Хердерийн институтэд Герман хэл, ХБНГУ-ын Гумбольдтын Их Сургуулийн хүнсний технологич, инженер  мэргэжлээр суралцаж дүүргэсэн. ХБНГУ-ын Берлин хотын Техник, эдийн засгийн институтэд менежментийн чиглэлээр суралцсан. Ажилласан байдлаас танилцуулвал Улаанбаатар хотод мах консервын комбинатад цехийн мастераар ажлынхаа гарааг эхэлсэн. Улмаар үйлдвэрийн технологич Ерөнхий технологич цаашлаад Мах консервын үйлдвэрийн даргаар ажилласан байгаа юм. Мөн Германы чөлөөт залуучуудын дээд сургуульд орчуулагч багшийн ажлыг хийж байсан. Германы Бернау хотын захиргаанд ахлах мэргэжилтнээр ажилласан. ТБД-Андууд компанид Ерөнхий захирлаар ажиллаж байсан. Мөн Хүнс хөдөө аж ахуйн дэд сайд, Монгол Улсаас ХБНГУ-д суугаа онц бөгөөд бүрэн эрхт элчин сайд, Засгийн газрын гишүүн Хүнс Хөдөө аж ахуйн сайдаар ажиллаж байсан ийм хүн байна. Улсын Их Хуралд гурав дахь удаагаа сонгогдон Засгийн газарт дэд сайд, сайдын ажлыг Онц бөгөөд бүрэн эрхт элчин сайдын ажлыг хашсан ийм хүн юм. За Дэндэвийн Тэрбишдагвыг Монгол Улсын Засгийн газрын гишүүн Монгол Улсын Шадар сайдаар томилуулахаар санал болгож байгааг гол үндэслэл бол ажлын туршлага ард түмний итгэлийг хүлээсэн байдал, Засгийн газарт өмнө нь дэд сайд, Шадар сайдаар ажиллаж хуримтлуулсан туршлага энэ Засгийн газарт шинэчлэл өөрчлөлтийг хийх хүсэл, сонирхол зарчмыг нь гол болгож үзсэн. Мөн туршлагатай парламентч, Засгийн газрын танхимд олон жил ажилласан хүний хувьд танхимын зарчмаар ажиллах тэр чадварыг бас харгалзаж үзсэн болно. Мөн Дэндэвийн Тэрбишдагвын Удирдан зохион байгуулах чадвар, ажил хэрэгч чанарыг иш үндэс болгож Монгол Улсын Засгийн газрын гишүүн, Монгол Улсын Шадар сайдаар томилуулахаар танилцуулж байна. 

Монгол Улсын Засгийн газрын гишүүн Байгал орчин, ногоон хөгжлийн сайдаар Санжаасүрэнгийн Оюуныг танилцуулж байна. Санжаасүрэнгийн Оюун нь Чехословак Улсын Карлын их сургууль, мөн Кембриджийн их сургуульд тус тус суралцаж дүүргэсэн Геохимич мэргэжилтэй, Шинжлэх ухааны доктор цолтой. Ажлынхаа гарааг Монгол-Чехословакметал хамтарсан үйлдвэрт геологичоор ажиллаж эхэлсэн улмаар НҮБ-ын хөгжлийн хөтөлбөрт “Эрдэс боловсруулах төв” байгуулах төслийн мэргэжилтнээр ажилласан. Рио Тинто компанид Монголын төслийг хариуцсан геологичоор мөн ажиллаж байсан. Зориг сангийн тэргүүнээр ажилладаг. Улсын Их Хурлын дэд даргаар бас ажилласан. Эх орон-Ардчилал эвслийн бүлгийн даргаар ажиллаж байсан Мянганы хөгжлийн зорилт, ядуурлыг бууруулах асуудлын дэд хорооны даргыг толгойлж ажилласан. Мөн Засгийн газрын гишүүн гадаад харилцааны сайдаар ажиллаж байсан. Улсын Их Хуралд ард түмний итгэлийг хүлээ 5 дахь удаагаа сонгогдож байгаа. Засгийн газарт Засгийн газрын гишүүн гадаад харилцааны сайдаар ажилласан. Төрийн албанд 16 жил, улс төрийн албанд 16 жил зүтгэж байгаа ийм хүн юм. Бид мөн шинэчлэлийн Засгийн газарт  Байгаль орчин, ногоон хөгжлийн асуудлыг хариуцаж, өөрчлөлт шинэчлэлтийг хийх тэр хүсэл эрмэлзлэл, дадлыг нь харгалзаж үзсэн юм. Мөн Засгийн газрын гишүүнээр ажиллаж байсан Улсын Их Хурлын гишүүнээр 5 дахь удаагаа сонгогдож байгаа хүний хувьд танхимын зарчмаар ажиллах чадвартай Иргэний зориг Монголын ногоон намын даргаар ажиллаж байгаа манай хамтарч зохион байгуулж байгаа Засгийн газарт бас Иргэний Зориг. ногоон намын дэвшүүлсэн энэ Засгийн газрын салшгүй нэг хэсэг болж хэрэгжих Байгал орчин, ногоон хөгжлийн асуудлыг шинэ шатанд гаргаж шинэчлэл, өөрчлөлтийг хийх чадвартай, удирдан зохион байгуулах авьяас чадвартай ажил хэрэгч хүн гэж үзэж дэвшүүлж байна. 

Монгол Улсын Засгийн газрын гишүүн Сангийн сайдаар Чүлтэмийн Улааныг томилуулахаар танилцуулж байна. Чүлтэмийн Улаан Эрхүү хотын Улс ардын аж ахуйн дээд сургууль, Удирдлагын академийг суралцаж дүүргэсэн, Үйлдвэрийн инженер, эдийн засагч мэргэжилтэй. Эдийн засгийн ухааны доктор, гавьяат эдийн засагч.
Анх Улсын төлөвлөгөөний комисст мэргэжилтнээр ажилласан. Улмаар хэлтсийн дарга МАХН-ын төв хороонд зааварлагч, тасгийн эрхлэгч, намын даргын зөвлөх хийж байсан. Засгийн газрын гишүүн, Үндэсний хөгжлийн сайдаар ажилласан Засгийн газарт Шадар сайдаар ажилласан. Засгийн газарт мөн Засгийн газрын гишүүн Сангийн сайдаар 2 удаа ажилласан. Улсын Их Хуралд 5 дахь удаагаа сонгогдож байгаа ийм хүн юм. Саяны уншсан зүйлээс харахад энэ хүнийг энэ албан тушаалд томилуулах үндэслэлүүд үндсэндээ дурдагдсан гэж үзэж байна. Танхимын зарчмаар хамтраад ажиллах энэ салбарт ажилласан туршлага, дээр нь нэмээд цаашид хийх өөрчлөлтийг сангийн салбарт хийж чадах ийм хүн гэж үзэж нэрийг нь дэвшүүлж байгаа. Энэ жилийн хувьд нэг онцлог зүйл байгаа тэр маань манай улсын төсөв терлион гаруй төгрөгөөр тасарч яваа. Төсвийн тодотголыг нэн даруй хийх нөхцөл шаардлага үүссэн байгаа. Энэ бүхнийг дахин суралцана гэхгүйгээр шууд очоод хийчихээр тэр мэдлэг, чадвар, дадалтай, туршлагатай өмнө нь Сангийн сайдаар 2 удаа ажиллаж байсан ийм хүнийг бид томилуулахаар танилцуулж байна. 

Монгол Улсын Засгийн газрын гишүүн Эрчим хүчний сайдаар Мишигийн Сономпилийг томилуулахаар танилцуулж байна. Мишигийн Сономпил Цэргийн нэгдсэн дээд сургуульд Хуягт машины ашиглалтын инженер мэргэжлээр суралцаж дүүргэсэн Батлан хамгаалахын их сургуульд Удирдлагын ухааны магистрийн зэргийг хамгаалсан. ХБНГУ-ын Жорж Маршалын нэрэмжит сургуульд удирдах ажилтны дамжаанд суралцсан. Батлан хамгаалахын их сургуулийн хүндэт профессор цолтой ажилласан байдлаас нь танилцуулвал ардын армийн дугаар ангид захирагч хийж байсан, техникийн орлогч хийж байсан. “Залуу Монгол” корпорацид ерөнхийлөгчийнх нь асуудлыг хашсан. Дархан уул аймгийн Иргэдийн Төлөөлөгчдийн Хурлын төлөөлөгчөөр сонгогдон ажиллаж байсан, Улсын Их Хурлын гишүүнээр 2 дахь удаагаа сонгогдож байгаа мөн Монгол Улсын Засгийн газрын гишүүн Батлан хамгаалахын сайдаар өмнө нь бас засагт ажилласан ийм хүн юм. Төрийн албанд 15 жил, улс төрийн албанд 4 жил ажиллаж байгаа. Ийм туршлагтай мэдлэг, чадвар, боловсролтой ийм хүнийг Монгол Улсын Засгийн газрын гишүүн, Эрчим хүчний сайдын ажлыг хийж, Монгол Улсын өмнө тулгараад байгаа Эрчим хүчний хомсдол шинэ эх үүсвэрийг нэн даруй бий болгох ажилд оруулах шинэчлэлт, өөрчлөлтийг хийж чадах хүн гэж үзэж томилуулахаар танилцуулж байна. 
Монгол Улсын Засгийн газрын гишүүн Эрүүл мэндийн сайдаар Нацагийн Удвалыг томилуулахаар танилцуулж байна. Нацагийн Удвал Анагаах ухааны дээд сургуульд  хүүхдийн эмч мэргэжлээр дүүргэсэн. Анагаах ухааны дээд сургуульд Нийгмийн эрүүл мэндийн чиглэлээр, Тайландад эрүүл мэндийн удирдлагын чиглэлээр тус тус суралцсан. Английн Манчестрийн Их Сургуульд эрүүл мэндийн удирдахуйн магистрийн зэрэг хамгаалсан, боловсролын доктор, шинжлэх ухааны доктор цолтой. 

Ажлын гараагаа Архангай аймгийн Хотонт сумын эмнэлгээс эхэлсэн. Тэр эмнэлэт эмч Хотонт сумын хүн эмнэлгийн хүн салбарын эрхлэгч хийж байсан сумаас ажлын гарааг эхэлсэн хүн байгаа. Цааш нь Архангай аймгийн Нэгдсэн эмнэлэг эрхлэгчээр ажилласан Эх нялхсын эрдэм шинжилгээний төвд эрдэм шинжилгээний ажилтан, секторын эрхлэгч, хүүхдийн клиникийн захирлаар ажиллаж байсан. Эмч нарын мэргэжил дээшлүүлэх институтын гүйцэтгэх захирлын албыг хашсан. Нэгдсэн Үндэсний байгууллагын хүүхдийн санд төслийн ажилтныг хийсэн. Цааш нь яаманд мөн зохих зохих шатны ажлуудыг хийсэн байгаа. Эрүүл мэнд, нийгмийн хамгааллын яаманд газрын даргаар ажиллаж байсан Эрүүл мэндийн дэд сайдаар ажилласан Төрийн албаны зөвлөлд Төрийн албаны удирдлагын шинэчлэлийн бодлогын шинжээчээр ажилласан. Азийн хөгжлийн банкинд Нийгмийн халамжийн шинэтгэлийн бодлогын шинжээчээр ажиллаж байсан мөн МАХН-ын ерөнхий нарийн бичгийн даргаар ажиллаж байгаа ийм хүн юм. 
Нацагийн Удвалыг энэ салбарт сумын эмчээс нь эхэлж ажилласан. Бүх шатных нь дамжлага шатуудыг давж энэ салбарыг сайн мэддэг болсон дээр нь намтраас нь уншихад хоёр ч газар шинэчлэл, шинэтгэлийн асуудлаар дорвитой ажиллаж байсан төрийн албанд 23 жил зүтгэсэн, Засгийн газрын шинэчлэлт, өөрчлөлтийн үйл ажиллагааг Эрүүл мэндийн салбарт мэдлэг, чадвар, боловсролоо ашиглан хэрэгжүүлж чадах, танхимын зарчмаар ажиллаж чадах, удирдан зохион байгуулах чадвар ажил хэрэгч чанар энэ ажлыг хийх хүсэл, зүтгэл зэргийг нь үндэс болгосон болно. Нацагийн Удвалыг Монгол Улсын Засгийн газрын гишүүн Эрүүл мэндийн сайдаар томилуулахаар танилцуулж байна. Хэлэлцэн шийдвэрлэж өгөхийг хүсье. 
Анхаарал тавьсанд баярлалаа.

З.Энхболд:-Ерөнхий сайдад баярлалаа. Байнгын хороод өөрийн эрхлэх асуудлын хүрээнд хамаарах нэр дэвшигчийг хэлэлцэж санал, дүгнэлтээ гаргасан байгаа. Хамгийн эхлээд Монгол Улсын Засгийн газрын гишүүн, Монгол Улсын Шадар сайдад нэр дэвшигчийг хэлэлцье. Нэр дэвшигчийн талаар гаргасан Төрийн байгуулалтын байнгын хорооны санал, дүгнэлтийг Байнгын хорооны дарга А.Бакей танилцуулна. Байнгын хорооны даргыг индэрт урьж байна. 
А.Бакей:-Улсын  Их Хурлын дарга эрхэм гишүүд ээ.

Монгол Улсын  Засгийн газрын гишүүн-Монгол Улсын Шадар сайдаар томилуулах саналыг Төрийн байгуулалтын байнгын хороо 2012 оны 8 дугаар сарын 20-ны өдрийн хуралдаанаараа хэлэлцээд дараах санал, дүгнэлтийг нэгдсэн хуралдаанд танилцуулж байна. 


 Байнгын хороо хуралдаанаараа Монгол Улсын Үндсэн хуулийн Хорин тавдугаар зүйлийн 1 дэх хэсгийн 6, Улсын Их Хурлын тухай хуулийн 19 дүгээр зүйлийн 19.2.6, Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.6 дахь хэсэгт заасныг баримтлан Монгол Улсын  Засгийн газрын гишүүн-Монгол Улсын Шадар сайдаар томилуулах саналыг хэлэлцлээ. 

Үндсэн хуулийн Гучин есдүгээр зүйлийн 3 дахь хэсэгт заасан журмын дагуу Монгол Улсын Ерөнхий сайдаас Монгол Улсын Засгийн газрын гишүүн-Монгол Улсын Шадар сайдаар Дэндэвийн Тэрбишдагвыг томилуулах саналыг Улсын Их Хуралд 2012 оны 8 дугаар сарын 20-ны өдөр өргөн мэдүүлсэн байна. 


Д.Тэрбишдагва нь төрийн  байгууллагад  олон жил ажиллаж, туршлага хуримтлуулсан, Улсын Их Хурлын гишүүнээр гурван удаа сонгогдсон, Улсын Их Хурлын 2012 оны ээлжит сонгуулийн үр дүнгээр байгуулагдсан Засгийн газраас дэвшүүлсэн зорилтыг хэрэгжүүлэх, тухайн ажил, үүргийг гүйцэтгэх мэдлэг, чадвартай зэргийг харгалзан үзэж, Монгол Улсын  Засгийн газрын гишүүн-Монгол Улсын Шадар сайдад түүний нэрийг  дэвшүүлжээ. 
 Дэндэвийн Тэрбишдагвыг Монгол Улсын  Засгийн газрын гишүүн-Монгол Улсын Шадар сайдаар томилуулах саналыг Байнгын хорооны хуралдаанд оролцсон гишүүд санал нэгтэй дэмжсэн болно. 

Улсын Их Хурлын эрхэм гишүүд ээ, 

Улсын Их Хурлын гишүүн Дэндэвийн Тэрбишдагвыг Монгол Улсын  Засгийн газрын гишүүн-Монгол Улсын Шадар сайдаар томилуулах саналыг хэлэлцсэн Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье. 

Анхаарал тавьсанд баярлалаа.
З.Энхболд:-А.Бакей гишүүнд баярлалаа. Нэр дэвшигч болон Ерөнхий сайдаас асуулттай гишүүн байна уу? Нэр дэвшигчийн талаар саналаа хэлэх гишүүн байна уу. Байхгүй байна. Одоо гишүүдэд асуулт, санал байхгүй учраас санал хураалт явуулна. 

Монгол Улсын Засгийн газрын гишүүн Монгол Улсын Шадар сайдаар Дэндэвийн Тэрбишдагвыг томилох саналыг дэмжье гэсэн санал хураалт явуулъя. 

Санал хураалтанд 41 гишүүн оролцож зөвшөөрсөн 38, 92.7 хувийн саналаар Тэрбишдагва гишүүн Монгол Улсын Засгийн газрын гишүүн, Монгол Улсын Шадар сайдаар томилогдож байна. Тэрбишдагва сайдад Их Хурлын гишүүдийн нэрийн өмнөөс болон хувиасаа баяр хүргэж, ажлын амжилт, эрүүл энхийг хүсье. 

Дараагийн сайд Монгол Улсын Засгийн газрын гишүүн Байгаль орчин, ногоон хөгжлийн сайдад нэр дэвшигчийг хэлэлцье. Байгаль орчин, хүнс, хөдөө аж ахуйн байнгын хорооны санал, дүгнэлтийг Байнгын хорооны дарга Гарьдхүүгийн Баярсайхан танилцуулна. Г.Баярсайхан даргыг индэрт урьж байна. 

Г.Баярсайхан:- Улсын Их Хурлын дарга, эрхэм гишүүд ээ,

Монгол Улсын Засгийн газрын гишүүн, Байгаль орчин, ногоон хөгжлийн сайдаар томилуулах саналыг Байгаль орчин, хүнс, хөдөө аж ахуйн байнгын хороо 2012 оны 8  дугаар сарын 20-ны өдрийн хуралдаанаараа хэлэлцээд дараах санал, дүгнэлтийг гаргаж байна.  


Байгаль орчин, хүнс, хөдөө аж ахуйн байнгын хороо Монгол Улсын Үндсэн хуулийн Хорин тавдугаар зүйлийн 1 дэх хэсгийн 6,  Улсын Их Хурлын тухай хуулийн 19 дүгээр зүйлийн 19.2.6, Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.5, 37.6 дахь хэсэгт заасныг баримтлан Монгол Улсын Засгийн газрын гишүүн, Байгаль орчин, ногоон хөгжлийн сайдаар томилуулах саналыг хэлэлцлээ. 


Үндсэн хуулийн Гучин есдүгээр зүйлийн 3 дахь хэсэгт заасны дагуу Монгол Улсын Ерөнхий сайдаас Монгол Улсын Засгийн газрын гишүүн, Байгаль орчин, ногоон хөгжлийн сайдаар Санжаасүрэнгийн Оюуныг томилуулах саналыг Улсын Их Хуралд 2012 оны 8 дугаар сарын 20-ны өдөр өргөн мэдүүлсэн байна. 

Байгаль орчин, ногоон хөгжлийн сайдад нэр дэвшигч С.Оюун нь 48 настай, 1987 онд Бүгд Найрамдах социалист Чехословак Улсын  Карлын Их сургуулийг Геохимич мэргэжлээр, 1996 онд Англи улсын Кембрижийн их сургуулийн аспирантур тус тус төгссөн. Геологийн ухааны доктор. 1988-1999 онд Монгол-Чехословакметал хамтарсан үйлдвэрт геологич, 1990-1991 онд Нэгдсэн Үндэстний Байгууллагын хөгжлийн хөтөлбөрт төслийн мэргэжилтэн, 1996-1998 онд Англи улсын “Рио Тинто” компанид геологич, 1998 оноос “Зориг” сангийн тэргүүн, 1999 оноос Монголын геологичдын холбооны ерөнхийлөгч, 2000 оноос Иргэний зориг намын дарга, 2004-2005 онд Монгол Улсын Их Хурлын дэд дарга, Монгол Улсын Их Хурал дахь “Эх орон-Ардчилал” эвслийн бүлгийн дарга, 2006-2007 онд Монгол Улсын Их Хурлын Мянганы хөгжлийн зорилт, ядуурлыг бууруулах асуудлын дэд хорооны дарга, 2007-2008 онд Монгол Улсын Засгийн газрын гишүүн, Гадаад хэргийн сайд. 1998, 2000, 2004, 2008, 2012 онуудад Монгол Улсын Их Хурлын гишүүнээр сонгогдон ажиллаж байна. 


Санжаасүрэнгийн Оюуныг Монгол Улсын Засгийн газрын гишүүн, Байгаль орчин, ногоон хөгжлийн сайдаар томилохыг Байнгын хорооны хуралдаанд оролцсон гишүүд санал нэгтэй дэмжсэн болно.  


Улсын Их Хурлын эрхэм гишүүд ээ, 
Засгийн газрын гишүүн, Байгаль орчин, ногоон хөгжлийн сайдад нэр дэвшигчийн талаар Байгаль орчин, хүнс, хөдөө аж ахуйн байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье . 

Анхаарал тавьсанд баярлалаа.
З.Энхболд:-Баярсайхан гишүүнд баярлалаа. Одоо Ерөнхий сайд болон нэр дэвшигчээс асуулттай гишүүд байна уу. Асуулт байвал кнопоо дараарай. Асуулттай гишүүн алга байна. Нэр дэвшигчийн талаар үг хэлэх гишүүд байна уу. Үг хэлэх гишүүн алга байна. Одоо Санал хураалт явуулна. 

Монгол Улсын Засгийн газрын гишүүн Байгаль орчин, ногоон хөгжлийн сайдаар Санжаасүрэнгийн Оюуныг дэмжье гэсэн санал хураалт явуулъя. Санал хураалт явагдаж байна.
Санал хураалтанд 40 гишүүн оролцож зөвшөөрсөн 40, 100 хувийн саналаар Санжаасүрэнгийн Оюун гишүүн Монгол Улсын Засгийн газрын гишүүн Байгаль орчин, ногоон хөгжлийн сайдаар томилогдож байна. С.Оюун сайдад Их Хурлын гишүүдээ төлөөлөөд хувиасаа ажлын амжилт, эрүүл энхийг хүсье. 
Дараагийн хэлэлцэх асуудал Монгол Улсын Засгийн газрын гишүүн Сангийн сайдад нэр дэвшигчийг хэлэлцье. Нэр дэвшигчийн талаар гаргасан Төсвийн байнгын хорооны санал, дүгнэлтийг Байнгын хорооны дарга Ц.Даваасүрэн танилцуулна. Ц.Даваасүрэн гишүүнийг индэрт урьж байна. 

Ц.Даваасүрэн:-    Улсын Их Хурлын дарга, эрхэм гишүүд ээ,

              Монгол Улсын Ерөнхий сайдаас 2012 оны 08 дүгээр сарын  20-ны өдөр Улсын Их Хурлын гишүүн Чүлтэмийн Улааныг Засгийн газрын гишүүн, Сангийн сайдаар томилуулахаар Улсын Их Хуралд өргөн мэдүүлснийг Төсвийн байнгын хорооны 2012 оны 08 дугаар сарын 20-ны өдрийн хуралдаанаараа хэлэлцээд дараах санал, дүгнэлтийг нэгдсэн хуралдаанд танилцуулж байна.

Төсвийн байнгын хороо Монгол Улсын Үндсэн хуулийн 25.1.6, Улсын Их Хурлын тухай хуулийн 19.2.6, Улсын Их Хурлын чуулганы хуралдааны дэгийн тухай хуулийн 37.6 дахь хэсэгт заасныг баримтлан Монгол Улсын Засгийн газрын гишүүн, Сангийн сайдаар томилуулах тухай саналыг хэлэлцлээ.

Чүлтэмийн Улаан нь Улсын Их Хурлын гишүүнээр 5 дахь удаагаа сонгогдоод байгаа бөгөөд төрийн ажил хэргийн өндөр мэргэшилтэй, Улсын Их Хурлын 2012 оны ээлжит сонгуулийн үр дүнгээр байгуулагдсан Засгийн газрын мөрийн хөтөлбөр болон дэвшүүлж байгаа зорилтыг хэрэгжүүлэх, тухайн ажил үүргийг гүйцэтгэх   мэдлэг чадвар, ажлын туршлагыг нь харгалзан үзэж түүний нэрийг Монгол Улсын Засгийн газрын гишүүн, Сангийн сайдын албан тушаалд нэр дэвшүүлсэн байна.

Санал хураалтыг илээр явуулахад Улсын Их Хурлын гишүүн Чүлтэмийн Улааныг Монгол Улсын Засгийн газрын гишүүн, Сангийн сайдаар томилохыг Байнгын хорооны хуралдаанд оролцсон гишүүд санал нэгтэй  дэмжсэн болно.

Улсын Их Хурлын эрхэм гишүүд ээ,

Улсын Их Хурлын гишүүн Чүлтэмийн Улааныг Монгол Улсын Засгийн газрын гишүүн, Сангийн  сайдаар томилохыг дэмжсэн Төсвийн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

             Анхаарал тавьсанд баярлалаа.

З.Энхболд: -Даваасүрэн гишүүнд баярлалаа. Ерөнхий сайд болон нэр дэвшигчээс асуулттай гишүүн байвал кнопоо дарна уу? Дэмбэрэл гишүүнээр таслая.

С.Дэмбэрэл: -Улаан гишүүнээс 2, 3 асуулт асууя. Нэгдүгээрт маш олон тусгай зориулалтын сангууд түүний тухай хууль байдаг юм. Энэ тусгай зориулалтын сангуудыг цааш нь менежментийн талаар нь юу хийх бодолтой байна, нэгдүгээр асуулт.
Хоёрдугаар асуулт нь үе үеийн Засгийн газар дээр л гарч байдаг инфеляцыг Монгол Улсын Нийгэм, эдийн засгийн байдлыг түгшүүртэй байдалд аваачихгүй тийм түвшинд барьж байх энэ бодлого дээр Сангийн сайдын зүгээс мөнгөний өнөөгийн бодлогод таны хувийн ханддаг хандлагыг сонирхмоор байна. Өнөөдөр Монгол Улсад явж байгаа мөнгөний бодлогыг та дэмждэг үү, үгүй юу гэдгийг тийм үгүй гэсэн байдлаар хариулахыг хүсч байна. 

Гуравдугаарт санхүүгийн тогтвортой байдлын зөвлөл гээд Сангийн сайд гээд Монгол банкны Ерөнхийлөгч, Санхүүгийн зохицуулах хороо хамтраад ордог. Энэ маань өөрөө биежиж хэлбэржээгүй учраас өнгөрсөн жилүүдийн туршлагаас харахад ерөөсөө нэг уулзмаар аядаад олигтой шийдвэр гардаггүй нэг иймэрхүү зүйл байдаг. Энийг хууль эрх зүйн талаас нь биежүүлэх албажуулах талаар та санаачилга гаргах уу гэсэн ийм асуулт байна. Баярлалаа. Сангийн сайдад нэр дэвшсэн Улаан гишүүн хариулъя. За баярлалаа С.Дэмбэрэл гишүүний асуултанд хариулъя. 

Ч.Улаан: -Баярлалаа С.Дэмбэрэл гишүүний асуултанд хариулъя. Өнөөдөр хуулиар зөвшөөрөгдсөн 20 гаруй тусгай зориулалтын сан Монгол Улсын төсвийн бүрэлдэхүүнд багтаж байгаа. Эдгээр сангууд бүгдээрээ хуулиараа байгуулагдсан хуулийн зориулалттай ийм сангууд байгаа юм. Тийм учраас эдгээр сангуудыг тэр зориулалтынх нь дагуу үр ашигтай ажиллуулах, Улсын төсвийн нэгдсэн салшгүй бүрэлдэхүүн хэсэг байлгах гэдэг агуулгад нь нийцүүлэн үр дүнтэй ашиглах бодлогыг барьж ажиллана. 

Хоёрдугаарт нь инфеляцийг хазаарлахын төлөө явуулж байгаа мөнгөний бодлогыг би дэмждэг. Санхүүгийн зохицуулалтын талаар санаачилга гаргаж ажиллана. Энэ талаар бодсон төлөвлөсөн асуудлууд байгаа. Тийм учраас энэ талаар санаачилга гаргана гэж хариулъя. Асуулт асууж дууслаа нэр дэвшигчийн талаар үг хэлэх гишүүн байна уу? Алга байна. 

Санал хураалтаа явуулъя. Монгол Улсын Засгийн газрын гишүүн Сангийн сайдаар Чүлтэмийн Улааныг томилох саналыг дэмжье гэсэн санал хураалт явуулъя. Санал хураалт эхэлж байна. 

Санал хураалтанд 40 гишүүн оролцож зөвшөөрсөн 40, 100 хувийн саналаар Улсын Их Хурлын гишүүн Чүлтэмийн Улаан Монгол Улсын Засгийн газрын гишүүн Сангийн сайдаар томилогдож байна. Улаан сайдад Их Хурлын гишүүдээ төлөөлөөд хувиасаа баяр хүргэж, ажлын амжилт, эрүүл энхийг хүсье. 
За дараагийн нэр дэвшигчийн талаар Монгол Улсын Засгийн газрын гишүүн Эрчим хүчний сайдад нэр дэвшигчийг хэлэлцье. Нэр дэвшигчийн талаар гаргасан Эдийн засгийн байнгын хорооны санал, дүгнэлтийг Байнгын хорооны дарга Б.Гарамгайбаатар танилцуулна. 

Б.Гарамгайбаатар: - Улсын Их Хурлын дарга, эрхэм гишүүд ээ, 


Монгол Улсын Үндсэн хуулийн гучин ес дүгээр зүйлийн 3 дахь хэсэгт заасны дагуу Монгол Улсын Ерөнхий сайд Н.Алтанхуяг Монгол Улсын Засгийн газрын гишүүн, Эрчим хүчний сайдаар Улсын Их Хурлын гишүүн Мишигийн Сономпилийг томилуулах саналаа 2012 оны 8 дугаар сарын 20-ны өдөр Улсын Их Хуралд өргөн мэдүүлснийг Эдийн засгийн байнгын хороо Улсын Их Хурлын тухай хуулийн 19 дүгээр зүйлийн 19.2.6, Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.5, 37.6 дахь хэсэгт заасныг тус тус үндэслэн 2012 оны 8 дугаар сарын 20-ны өдрийн хуралдаанаар хэлэлцээд Монгол Улсын Засгийн газрын гишүүн, Эрчим хүчний сайдаар М.Сономпилийг томилуулах тухай Ерөнхий сайдын саналыг санал нэгтэй дэмжлээ. 


Монгол Улсын Засгийн газрын гишүүн, Эрчим хүчний сайдад нэр дэвшигч М.Сономпил нь 1988 онд Цэргийн нэгдсэн дээд сургуулийг Ерөнхий цэргийн командын хуягт машины ашиглалтын инженер мэргэжлээр дүүргэж, улмаар удирдлагын ухааны магистрын зэрэг хамгаалжээ. Мөн ХБНГУ-ын Жорж маршалын нэрэмжит сургуульд мэргэжил дээшлүүлжээ. Тэрээр Ардын армид салаан захирагч, техникийн орлогч, “Залуу Монгол” ХХК болон Корпорацид менежер, захирал, зөвлөх, ерөнхийлөгч, 1996-2004 онд Дархан-Уул аймгийн Иргэдийн төлөөлөгчдийн хурлын төлөөлөгч, 2004-2008 онд Улсын Их Хурлын гишүүн, Засгийн газрын гишүүн, Батлан хамгаалахын сайдаар тус тус ажиллаж иржээ.  


Эдийн засгийн байнгын хороо  Улсын Их Хурлын гишүүн  М.Сономпилийг Засгийн газрын гишүүн, Эрчим хүчний сайдаар  томилуулах тухай Ерөнхий сайдын саналыг дэмжихдээ түүний инженер техникийн боловсрол, мэдлэг чадвар, Засгийн газрын гишүүн, сайдын албан тушаал хашиж байсан удирдах ажлын дадлага, туршлагыг нь харгалзан үзсэн болно.



Улсын Их Хурлын эрхэм гишүүд ээ, 


Монгол Улсын Засгийн газрын гишүүн, Эрчим хүчний сайдаар Улсын Их Хурлын гишүүн Мишигийн Сономпилийг томилох тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг Та бүхнээс хүсье. 


Анхаарал тавьсанд баярлалаа.

З.Энхболд:-Гарамгайбаатар гишүүнд баярлалаа. Ерөнхий сайд болон нэр дэвшигчээс асуулттай гишүүн байна уу? Алга байна. Нэр дэвшигчийн талаар үг хэлэх гишүүн байна уу? Алга байна. 

Одоо санал хураалтанд оръё.

Монгол Улсын Засгийн газрын гишүүн, Эрчим хүчний сайдаар Мишигийн Сономпилийг томилох гэсэн саналыг дэмжье. Санал хураалт эхэлж байна. Санал хураалтанд 40 гишүүн оролцож зөвшөөрсөн 40, 100 хувийн саналаар Улсын Их Хурлын гишүүн Мишигийн Сономпил Монгол Улсын Засгийн газрын гишүүн, Эрчим хүчний сайдаар томилогдож байна. Сономпил сайдад Их Хурлын гишүүдээ төлөөлөөд хувиасаа ажлын амжил, эрүүл энхийг хүсье. 

Дараагийн Засгийн газрын гишүүн Монгол Улсын Засгийн газрын гишүүн, Эрүүл мэндийн сайдад нэр дэвшигчийг хэлэлцье. 
Нэр дэвшигчийн талаар гаргасан Нийгмийн бодлого, боловсрол, соёл, шинжлэх ухааны байнгын хорооны санал дүгнэлтийг Байнгын хорооны дарга З.Баянсэлэнгэ танилцуулна.

З.Баянсэлэнгэ:-Улсын Их Хурлын дарга эрхэм гишүүд ээ, 
Монгол Улсын Үндсэн хуулийн 39 дүгээр зүйлийн 3 дахь хэсэгт заасны дагуу Ерөнхий сайд Н.Алтанхуягаас Засгийн газрын гишүүн, Эрүүл мэндийн сайдаар Нацагийн Удвалыг томилуулах саналыг 2012 оны 08 дугаар сарын 20-ны өдөр Улсын Их Хуралд өргөн мэдүүлсэн билээ.

Монгол Улсын Их Хурлын чуулганы хуралдааны дэгийн тухай хуулийн 37 дугаар зүйлийн 37.5, 37.6 дахь хэсэгт заасныг баримтлан Нийгмийн бодлого, боловсрол, соёл, шинжлэх ухааны байнгын хорооны 2012 оны 08 дугаар сарын 20-ны өдрийн хуралдаанаар дээрх саналыг хэлэлцлээ.

Эрүүл мэндийн сайдад нэр дэвшигч Н.Удвал нь 1978 онд Анагаах ухааны дээд сургуулийг, 1994 онд Тайландын Махидолын их сургуулийг, 1997 онд Английн Манчестерийн их сургуулийг тус тус төгссөн. Хүүхдийн их эмч мэргэжилтэй. Эрүүл мэндийн удирдахуйн мастер зэрэгтэй. Хүүхдийн эрүүл мэндийн асуудлаар дэд доктор, Эрүүл мэндийн шинжлэх ухааны доктор. 1978-1979 онд Архангай аймгийн Хотонт сумын эмнэлгийн салбарын эрхлэгч эмчээр, 1985-1992 онд Эх нялхсын эрдэм шинжилгээний хүрээлэнд эрдэм шинжилгээний ажилтнаар, 1992-1993 Эх нялхсын эрдэм шинжилгээний төвд Эх хүүхдийг эрүүлийг хамгаалахын зохион байгуулалтын секторын эрхлэгч, Хүүхдийн клиникийн захирлаар, 1993-1995 онд эмч нарын мэргэжил дээшлүүлэх институтэд эрүүл мэндийн удирдахуйн багшаар, 1997-1999 онд НҮБ-ын Хүүхдийн санд төслийн ажилтнаар, 1999-2000 онд Эрүүл мэндийн сайд, 2005-2010 онд Дэлхийн банк, Азийн хөгжлийн банкны төрийн албаны болон нийгмийн халамжийн шинэтгэл, орон нутгийн санаачилга зэрэг асуудлын бодлогын шинжээчээр тус тус ажиллаж байсан.
Засгийн газрын гишүүн, Эрүүл мэндийн сайдад нэр дэвшигч Н.Удвал нь тухайн салбарын мэдлэг, чадвартай тул уг ажлыг зохих ёсоор гүйцэтгэж чадна гэж тус Байнгын хорооны гишүүд үзсэн болно. 

Улсын Их Хурлын эрхэм гишүүд ээ, 

Засгийн газрын гишүүн, Эрүүл мэндийн сайдад нэр дэвшигч, Н.Удвалын талаар Нийгмийн бодлого, боловсрол, соёл, шинжлэх ухааны байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 

Анхаарал тавьсанд баярлалаа. 

З.Энхболд:-Баянсэлэнгэ гишүүнд баярлалаа. Одоо Ерөнхий сайд болон нэр дэвшигчээс асуулттай гишүүд байна уу. Дэмбэрэл гишүүнээр асуулт тасаллаа.

А.Бакей:-За баярлалаа. Эрүүл мэндийн үйлчилгээний чанар хүртээмж ялангуяа хөдөө орон нутагт маш их хангалтгүй байгаа энэ талаар иргэдийн сэтгэл ханамж маш дундуур байдаг. Амьдрал дээр ч гэсэн алхам тутамдаа хүртээмж чанар муу гэдэг нь бол харагдаж байдаг юм аа. Шалтгаан нь бол олон байгаа. Хамгийн гол шалтгаан нь бол миний бодлоор бол энэ менежментдээ байгаа болов уу гэж би боддог. 
Эрүүл мэндийн салбарын менежмент хөдөө орон нутагт сайн биш байгаа. Тэгэхээр ялангуяа хүний эрүүл мэндийн манаанд тангараг өргөж ажиллаж байгаа мэдээж эмч нар бол ажиллаж байгаа. Энэ хүрээнд бол хүнд суртал, хээл хахууль гээд зохисгүй үйл ажиллагаа байдаг шиг санагдаж байгаа. Тийм учраас менежментийн хувьд бол ямар шинэчлэл хийх вэ? Энэ талаар юу бодож байна нэр дэвшигчээс асуумаар байна. 

Хоёрдугаарт Ардчилсан намын сонгуулийн мөрийн хөтөлбөрт  бол энэ салбарыг шинэчлэх талаар маш тодорхой зоримог зорилтуудыг бол дэвшүүлсэн байгаа. Энэ зорилтуудыг хэрэгжүүлж чадах уу? Гэсэн ийм 2 асуултыг тавьмаар байна. 

З.Энхболд:-Нэр дэвшигч Н.Удвал, А.Бакей гишүүний асуултанд хариулъя. 

Н.Удвал:-За А.Бакей гишүүний асуултанд хариулъя. Эрүүл мэндийн салбар өнөөдөр үнэхээр өнөөдөр эрс шинэчлэлийг шаардаж байгаа. Би таны хэлж байгаа үндэслэл, нотолгоотой санал нэг байна. Эрүүл мэндийн салбар өнөөдөр Монгол иргэн хүний эрүүл мэндийн аюулгүй байдал алдагдсан эмч нь байгаад үзүүлж чаддаггүй, эм нь байгаад эдгэрч чаддаггүй, оношлогоо хийлгээд онош нь тодордоггүй энэ байдал хот хөдөөгүй болчихоод байгаа юм. Үүнийг бүхэлд нь авч үзэх юм бол эрүүл мэндийн аюулгүй байдал гэж нэрлэдэг. Тийм учраас Монгол хүний эрүүл мэндийн аюулгүй байдал алдагдчихаад байгаа юм. Эрүүл мэндийн салбарын шинчлэлийг эрүүл байх нь хүний эрхийн суурь эх гэж ойлгосон цагт, эрүүл байх нь хүний хөгжлийн нэг чухал үзүүлэлт гэж ойлгосон цагт, эрүүл байх нь Монгол хүний амьдралын чанар гэж ойлгосон цагт энэ шинэчлэл бүрэн хийгдэх юм. Тийм учраас эрүүл мэндийн шинчлэлийн бодлогыг эрс цогцоор нь хийх шаардлагатай гэж үзэж байгаа. Энэ үед жишээлэх юм бол эрүүл мэндийн шинэчлэлийг зөвхөн ганц асуудлаар авч үзэж болохгүй. 
Нэг үе манайхан эмч дутагдалтай байсан. Эмнэлгийн ор дутагдалтай байсан. Багаж тоног төхөөрөмж дутагдалтай байсан. Байшин барилга дутагдалтай байсан. Тэгвэл өнөөдөр эмч байснаар багаж байснаар барилга байснаар эрүүл мэндийн чанар сайжрахгүй байгаа нь бодлогодоо, процесс үйл ажиллагаандаа байгаа юм аа. Эрүүл мэндийн шинэчлэлийг тухайлбал эмнэлгийн ажилчдын хүрээнд аваад үзэх юм бол тэр хүмүүсийг торгож биш, шийтгэж биш, тэр хүмүүст урам хайрлаж, ажиллах орчинг нь сайжруулж эмнэлгийн ажилчдаа гүйцэтгэлийнх нь удирдлагаар хангаж байж бид нар чанартай үйлчилгээг өгч чадна гэж үздэг. Эрүүл мэндийн шинэчлэлийг иж бүрэн бүх хүрээнд нь үйл ажиллагааны хүрээнд зохион байгуулалтын хүрээнд, эмч ажилчдын хүрээнд ингэж авч үзэх шаардлагатай гэж авч үздэг. Энэ хөтөлбөр байгаа гэж хэлж болно. Ардчилсан намын мөрийн хөтөлбөрийг хэрэгжүүлэх үү гэж асууж байна. Бид нар эвслийн Засгийн газар байгуулах гэрээ байгуулахдаа Ардчилсан намын мөрийн хөтөлбөрийг үндэс болгож МАХН-МҮАН-ын “Шударга ёс” эвслийн Монголоо аврах 5 хувьсгалын гол гол асуудлуудыг оруулж Хамтарсан Засгийн газрын мөрийн хөтөлбөрийг боловсруулна гэж хэлсэн. Тийм учраас Ардчилсан намын мөрийн хөтөлбөр эрүүл мэндийн шинэчлэлийн үндсэн хэсэг нь байх болно гэж хэлмээр байна. Баярлалаа.
З.Энхболд:-С.Дэмбэрэл гишүүн. Асуултаа асууя. 

С.Дэмбэрэл:-Ерөнхий сайдаас асууя. Ерөнхийдөө ингээд сайд нар томилогдоод дуусч байх шиг байна. Сайд нараас асуусан асуулт ер нь базаад үзэхээр, сая жишээ нь Сангийн сайд Монгол банкны өнөө хүртэл явж ирсэн бодлогыг дэмжинэ гэчихлээ. Цаашдаа Ерөнхий сайд та Монгол Улсад инфляцийг нэг оронтой тоонд оруулахын төлөө явах юм уу? эсвэл зээлийн хүүг нэг оронтой тоонд оруулахын төлөө явах юм уу?
Хоёрдугаарт нь бол таны сайдуудтай холбоотой тогтвортой хөгжлийн бодлогыг Ерөнхий сайд хариуцна гээд анх удаа Монголын гүйцэтгэх засаглалын түвшинд энэ үг албажиж орж ирлээ. Тэгэхээр саяны одоо томилогдож байгаа Эрүүл мэндийн асуудал хэд хэдэн яамдуудад мянганы хөгжлийн зорилтууд нийгэм энэ бүх зорилтууд хуваагдчихсан байдаг. Тэгэхээр тогтвортой хөгжлийн бодлогыг хариуцсаны хувьд энэ талаар цаашид тогтвортой хөгжлийн үндэсний зөвлөл байгуулах гэдэг ч юм уу ямархуу ажлууд хийгдэх талаар хэл өгнө үү.

З.Энхболд:-Ерөнхий сайд асуултанд хариулъя. С.Дэмбэрэл гишүүний асуултанд хариул.

Н.Алтанхуяг:-Уучлаарай би Улаан сайдаас асууж байна гэж бодоод анзаарсангүй.

З.Энхболд:-Инфляцийг 2 оронтой тоонд, зээлийн хүүг нэг оронтой тоонд барих уу гэж Монгол банкны одоогийн бодлогыг С.Дэмбэрэл гишүүн дахиад асуучих.

С.Дэмбэрэл:-За баярлалаа. Түрүүн би ийм л юм асуусан түрүүнд би Улаан сайдаас асуусан. Та одоо Монгол Улсын мөнгөний бодлогыг дэмждэг үү гэсэн дэмждэг гэсэн. Одоо Ерөнхий сайдаас нь асууж байна л даа. Мөнгөний бодлогоор инфляцийг онилох гэж хэдэн жил явлаа бүтсэнгүй ээ. Тэгэхээр одоо Ардчилсан намын мөрийн хөтөлбөрт ч байгаа. Цаашдаа зээлийн хүүг нэг оронтой тоонд бууруулах гэсэн. Энэ бол бүх бизнес эрхлэгчдийн хүсдэг хүсэл. Таны бодлыг л асуусан юм. Инфляцийг нэг оронтой тоонд оруулна гээд яваад байх уу? Үүний бүүр цаад шалтгаан болсон зээлийн хүүг нэг оронтой тоонд оруулж эдийн засгийн идэвхжлийг дэмжсэнээр инфляцийг удирдах уу гэдэг энэ тал дээр таны байр суурь, нэгдүгээрт нь.
Хоёрдугаарт нь Монгол Улсын Ерөнхий сайдуудаас анх удаа та тогтвортой хөгжлийн бодлогыг чиг үүрэгтээ оруулж өгсөн тийм учраас сая Н.Удвал сайдын хариуцдаг салбар болон Сономпил сайд энэ бүх сайдууд чинь дандаа тогтвортой хөгжлийн элементүүдийг агуулдаг. Тийм учраас энэ бүхнийг хариуцсан Ерөнхий сайдынхаа хувьд хажуудаа Үндэсний зөвлөл ч гэдэг юм уу ямар нэгэн инстуцын хэмжээнд ажиллах юм болов уу гэснийг сонирохсон юм. Тогтвортой хөгжлийн талаар.

Н.Алтанхуяг:-С.Дэмбэрэл гишүүний асуултанд хариулъя. Би одоо үг хэлэх гэж байна л даа. Хэлэх гэж байгаа үгэн дотроо таны санааг оруулчихсан байгаа. Инфляци гэдэг юманд одоо инфляци гэдэг юмыг дагаж биш инфляци гэдэг юмыг жолоодох чиглэлд бид нар ажиллана гэсэн. Ер нь энэ инфляцийн динамикийг харж үзэх юм бол инфляцид манай байгаа инфляцид нөлөөлдөг зүйл бол мөнгөний бодлого гэхээс илүү махны үнэ байгаа юм. Тийм учраас энэ дээр бид нар тодорхой арга хэмжээ авна гэдгийг энэ үгэн дотроо оруулж байгаа. Тийм учраас инфляцийг даган баясах биш инфляцийг жолоодох тэр чиглэлийн бодлогыг явуулна. Ерөөсөө энэ ерөнхийдөө цаашдаа ч гэсэн эдийн засгийн арга механизмуудын тусламжтайгаар банкны зээлийн суурь хүүг буулгах ажлыг бас хийнэ гэдгийг бас хэлэх гэж байгаа юм. 
Хоёр дахь санаа нь бол тогтвортой хөгжлийн бодлого гээд та бас санал гаргаад оруулсан би бас их зөв зүйтэй зүйл гэж үзэж байгаа. Энэ хөгжил гэдэг ойлголтонд гармон их олон талын юмыг хамарч явах ёстой. Аль нэг талын түлхүү авч яваад бусдыг нь хаях биш аль болохоор бүх комфнент бүрэлдэхүүн хэсгүүдийг нь боломжийн хэмжээнд хөгжүүлэх шаардлагатай гэж ойлгож байгаа. 

З.Энхболд:-Асуулт дууслаа нэр дэвшигчийн тал үг хэлэх гишүүн байна уу. Үг хэлэх гишүүдийг С.Одонтуяа гишүүнээр тасаллаа.
Г.Баярсайхан:-За баярлалаа. Эрүүл мэндийн салбар бол өөрөө онцгой салбар энэ салбарт тухайн салбараас мэргэжлийн судлаач эрдэмтэн хүн тус салбарыг удирдахаар нэр дэвшигдээд батлагдаад явж байгаад би хувьдаа талархаж байна. За энэ Засгийн газрын нэр нь бол өөрөө шинэчлэлийн Засгийн газар тэгэхээр Эрүүл мэндийн салбарт үндэс сууриар нь шинэчлэх шинэчлэлийн эх үндсийг тавих зайлшгүй шаардлага байгаа гэж би хувьдаа харж байна. За гэхдээ сая нэр дэвшиж байгаа нэр дэвшигчийн амнаас би нэг зүйл сонслоо л доо. Энэ бол эмчдээ үзүүлж чаддаггүй. Мөн эрүүл мэндийн салбарын бүтэц, тогтоц бол үнэхээр хуучирсан, эрүүл мэндийн аюулгүй байдал алдагдсан гэсэн зүйл ярьж байна. Удвал дарга бол өөрөө урьд нь эрүүл мэндийн салбарыг удирдаж явсан хүн. Дэд сайдыг нь хийж явсан хүн. Тэгэхээр тухайн үед өөрөө ямар шинэчлэлийн асуудал хэрэглэж байсан бэ? Ямар шинэчлэлийн реформ хийж байсан бэ гэдэг юм урган гарч ирж байгаа юм. Тэгэхээр цаашид үнэхээр одоо өөрөө шинэчлэлийн талаар мэргэшсэн ийм судлаач хүн юм билээ. Ийм шинэчлэлийн ажлыг эрчимжүүлэх зайлшгүй шаардлага байгаа шүү бид бол асар их шинэчлэлийн рефорум эхлүүлж байна гэж ярьдаг. Гэхдээ эцсийн мөчид өнөөдөр халдварт өвчний гаралт асар их нэмэгдэж байна. Халдварт бус өвчний гаралт нэмэгдэж байна. Хавдар залуужиж байна. Сүүлийн үед эхийн хэвлий дотор ураг өсөлт нь зогсох, зулбах, дутуу төрөх гэх мэт ийм өвчин эмгэгүүдийн тоо нэмэгдэж байгаа. Эдгээр өвчлөлийн тоо буурсан цагт л одоо үнэхээр шинэчлэл рефорум үр дүнгээ өгсөн байна гэдгийг харна шүү гэдгийг би хэлмээр байгаа юм. 

Эрүүл мэндийн салбарын шинэчлэл гэхээр энгийнээр тайлбарлаж болмооргүй байна. Нөгөө талаар энгийнээр хэлбэл Эрүүл мэндийн салбар өөрөө улсын эмнэлгүүд, хувийн хэвшлийн эмнэлгүүд эдгээр хоорондоо чөлөөтэй өрсөлдөх энэ өрсөлдөөний талбарыг зайлшгүй бий болгох шаардлагатай шүү. За эрүүл мэндийн улсын байгууллагуудын автономны буюу биеэ даагаад үйл ажиллагаа явуулах энэ нөхцлийг нь бий болгох мөн манай Ардчилсан намын мөрийн хөтөлбөрт бид тодорхой заагаад өгсөн байгаа. Эрүүл мэндийн шинэчлэлийн хүрээнд эрүүл мэндийн цахим картыг бий болгоно. Энэ бол яах аргагүй бусад улсуудын эрүүл мэндийн салбарын хөгжлийн хамгийн гол цөм нь болж байгаа цахим карт бол зайлшгүй нэвтрэх ёстой. Үүнийг одоо хамтарсан Засгийн газар мөрийн хөтөлбөртөө оруулна гэдэгт итгэж найдаж байгаа. Би түрүүнд дурдсан өвчин эмгэгүүд бол ганцхан одоо бусад цогцоор нь авч үзэх арга хэмжээ гэдэг нэрээр халхалж болмооргүй байгаа юм. Улаанбаатар хотын агаарын бохирдолтой шууд холбоод энэ асуудлуудыг ярьж болмооргүй байгаа юм. Тэгэхээр онцгой Эрүүл мэндийн салбарын сайдын хувьд программ зохиогоод үүгээр ажиллах ёстой гэдгийг танд даалгаж хэлье. Тэгээд таны ажилд амжилт хүсье. 
З.Энхболд:-Н.Батцэрэг гишүүн үг хэлнэ.

Н.Батцэрэг:-За баярлалаа. Би Эрүүл мэндийн сайдад нэр дэвшигчээс биш Н.Алтанхуяг сайдын тэргүүлж ажиллах танхим бүрэн бүрэлдэхүүнтэй болж байгаатай холбогдуулаад цөөхөн зүйл хэлье гэж бодож байна. Энэ удаагийн Засгийн газрыг бол Ардчилсан нам хамгийн олон суудал авч МАХН-МҮАН-ын “Шударга ёс” эвсэл,  ИЗННам оролцсон хамтарсан Засгийн газар байгуулж байна. Бид нэг зүйл мэдэж байгаа. Монголын Ардчиллын төвийг бичицгээж байна. Гэхдээ Монголын ардчилал агуулгаараа их чиг байгаа. Өнөөдөр жирийн Монгол айлд ардчилал арай орж ирээгүй байна. Сайн өрхийн орлого болж орж ирээгүй байна. Эрүүл мэндийн хүртээмжтэй үйлчилгээ болж орж ирээгүй байна. Боловсролын чанартай тогтолцоо болж орж ирээгүй байна. Найдвартай ажлын байр болж орж ирээгүй байна. Дээр нь шударга ёс болж орж ирээгүй байна. 
Харин сүүлийн 22 жил Монголын ард түмэн ядуурал, ажилгүйдэл, гуйланчлал гэх мэтчилэн, яг үнэндээ үндэстний зовлон болсон олон бэрхшээл дундуур явж байна. Монголчууд ардчиллыг хүсч байгаа, ардчиллыг дэмжиж байгаа. Гэхдээ энэ ардчилал миний түрийвч, миний таваг тариа, манай гэрт орж ирээсэй гэж хүсч байгаа. Тэгэхээр би Н.Алтанхуяг Ерөнхий сайдын тэргүүлж ажиллах та бид хамтаараа хариуцлага хүлээж ажиллах энэ Засгийн газрыг энэ үндэстний нэг үг байдаг юмаа нажидлаан болсон. Нанчилдаан ч арай биш юмаа. Ер нь бол зовлон болсон энэ асуудлыг үнэхээр анхаарал тавьж ажиллаасай гэж хүсч байна. 

Өөр нэг чухал зүйл байна. Өнөөдөр дэлхий дээр 5 мянга гаруй үндэстэн бүртгэгдсэнээс 200 гаруй нь үндэстэн төвөө байгуулан ажиллаж байгаа юм байна. Энэ даяарчлагдан тэрсэлдэн тэмцэлдэн улам бүр хурдацтай хувьсан өөрчлөгдөж байгаа дэлхий дээр хамгийн том асуудал бол үндэстэн мөхөх асуудал болоод байгаа гэж судлаачид хэлж байна. Бид нар бол цөөн тоотой үндэстэн. Ийм учраас үндэсний эрх ашгаа засч янзалж, хэл соёлоо хамгаалах үүх түүхээ хэвээр нь авч үлдэх язгуурын гэх Монгол хүн бүр нандигнаж авч явдаг юм болгоноо хэвээр авч үлдэх том бодлогыг мөрийн хөтөлбөртөө оруулж ирэх байхаа гэж найдаж байна. Үндэстнийг ер нь бол дэлхийн тэрсэлдэн өөрчлөгдөж байгаа шинэ орон зайд авч үлдэх шинэ сорилтонд үндэстнийг бэлтгэх шаардлагатай байгаа гэж хэлж болох байхаа. Энэ шинэ сорилтонд Монгол хүний өрсөлдөх чадварыг нэмэгдүүлж байж үүнийг авч үлдэж чадах болно. Ийм учраас одоо танай Засгийн газрын оруулж ирж батлуулах хөтөлбөр дотор Монгол хүний хөгжлийн асуудал бол иж бүрэн маягаар тавигдсан байх байхаа гэж бодож байна. Хөгжсөн Монгол үндэстэн бултаараа хожин байж энэ даяарчлагдсан орон зайд тэсч үлдэнэ гэж үзэж байна. Мэдээж хэрэг “Шударга ёс эвсэлийн гишүүдийн хувьд бол Засгийн газрыг тууштай дэмжин ажиллах болно. Ерөнхий сайд сайдуудын хийх ажил дээр одоо бүх зүйл дээр нь дэмжин хамтран хариуцлага хүлээх боловч парламент өөрийнхөө хяналтыг тавьж өнгөрсөн хугацаанд бас олон нийт шүүмжилдэг. Парламентын хяналтыг үр ашигтай хэрэгжүүлэх талаар санаачилга гарган ажиллах болно. Та бүхэнд баярлалаа.
З.Энхболд:-Я.Санжмятав гишүүн үг хэлнэ.

Я.Санжмятав:-За баярлалаа. Тэгэхээр энэ Эрүүл мэндийн чухал албанд эмнэлгийн анхан шатны байгууллагаас нь эхлээд дэд сайд хүртэл олон ажлыг хашсан туршлагатай хүн тавьж байгаа тул талархалтай байгаа юм. Зүгээр эмнэлэг эрүүл мэндийн байгууллагын ажил нилээд ургаштай явж хөрөнгө оруулалт нилээн нэмэгдэж байна. Боловсон хүчин чадамж нь сайжирч байна. Гэсэн хэдийч нэг хэсэг хүмүүс дээр бодлого нилээд орхигдоод байгаа юм. Ялангуяа хөдөө орон нутагт байгаа багийн эмч нарын асуудал тэд нарын цалин хөлс унаа унлаганы асуудал дээр онцгой анхаарах шаардлага байгаа юм. Нэг суман дээр нэг түргэн тусламжийн машин байдаг. Ажлаа алдахгүйн тулд тэр бол эмчийнхээ амь насыг өвчтөнийхээ амь насыг хариуцаж цастай, зудтай, гантай бүхэл нөхцөлд явж байдаг учраас энэ хүмүүс мөн эмнэлгийн одоо сувилагч, асрагч нар гэж эмчээсээ илүү хамгийн их эрсдэлтэй хүнд хэцүү газарт нь ажилладаг мөртөө цалин хөлс нь их доогуур байдаг талаар эмнэлгийн байгууллагад ажилладаг улсууд маань санал хүсэлтээ их тавьдаг юм. Ялангуяа миний хувьд орон нутагт 4 жил Засаг даргаар ажилласан хүний хувьд дунд нь ажиллаж энэ зүйлийг бол иргэн болгонтой тэр дундаа эмнэлгийн ажилтантай уулзах бүрд яригдаж байдаг энэ асуудал байгаа учраас бид цаашдаа Засгийн газрын бодлогын хүрээнд тэр дундаа Эрүүл мэндийн сайдын хувьд онцгой анхаарч ялангуяа цалин хөлс бусад урамшуулал, нэмэгдлүүдийн асуудал дээр эмч нартай нь ижил түвшинд тавих шаардлага байгааг та бас цаашид ажилдаа анхаараарай гэж хэлмээр байна. Энэ чиглэлийн асуудлуудаар надад бас тодорхой хэмжээний санал байгаа учраас тантай хамтран ажиллана баярлалаа. 
З.Энхболд:-Г.Уянга гишүүн үг хэлнэ. 

Г.Уянга:-За энэ удаагийн Засгийн газрын Ерөнхий сайд энэ Засгийн газар бол бас их азтай Засгийн газар гэж би бодож байна. Яагаад гэвэл гурвын гурван эмэгтэй сайдтай ажиллах юм байна. Ерөнхий сайд Н.Алтанхуягийн ачаанаас их том ачааг манай эмэгтэйчүүд хөнгөлж чадна гэж би ингэж итгэлтэй байна. Бид нар парламентад байгаа 9 эмэгтэй гишүүн эмэгтэй гишүүдийн бүлэг эрх барихын салбарт байгаа асуудлуудаар ажиллаж эхэлсэн байгаа. За жишээлбэл төрөх газруудын хөрөнгө оруулалт эрх барих эмэгтэйчүүдийн салбарын хүний нөөцийн асуудал за эмч нарыг эрүүгийн хуулиар хатуу шийтгэдэг тэр тогтолцоог эрүүгийн хуулиас авч хаях гэх мэт асуудлуудыг ярьсан байгаа. 
Мөн хүүхдийн эмнэлэг учир дутагдалтай байгаа. Хэдийгээр энэ бүхнээс ингээд сонсоход илүү санхүүгээр хөрөнгө оруулалтаар шийдэх асуудал юм шиг сонсогдовч яг нарийндаа одоо салбарт үүссэн асуудлуудтай нягт уялдаатай ийм юм байна лээ. Мэдээж Удвал сайд салбарын хүн учраас сайн мэдэж байгаа байх. Мөн олон иргэд сонгогчдоос ирдэг санал юу вэ гэхээр яг энэ салбарын эрх барих эмэгтэйчүүдийн салбарын ёс зүйн асуудлаар бас их санал, хүсэлтүүд тавьдаг. Тэгээд эрх барих эмэгтэйчүүдээр олон эмч бэлтгэгддэг боловч яагаад ч юм ажиллах хүсэл маш бага байдаг. Ажиллах хүсэл бага мөртөө яагаад энэ салбарт энэ мэргэжлээр олон арван жил сурдаг юм гэхээр ерөөсөө эмэгтэйчүүдийн эмнэлэг байгуулах ийм л зорилготой гэж ингэж ярилцдаг юм билээ хоорондоо. 
Тэгэхээр Удвал дарга сая хэлсэн илүү сэтгэл зүрхтэй байх ёстой гэж тэгэхээр эмч нарыг цалин хөлс ярихаасаа өмнө нөхцөл байдал шаардахаасаа өмнө илүү иргэнийг гэсэн ээжүүдээ гэсэн, хүүхдээ гэсэн сэтгэл зүрхтэй байх ёс зүйн асуудлыг бас түлхүү тавих ёстой болсон юм шиг санагдаж байна. Иргэдийн санал хүсэлтээс харахад мэдээж одоо удвал сайдыг ажлаа явуулахад маш таатай орчин байгаа нь Улсын Их Хуралд энэ удаа 9 эмэгтэй гишүүн байгаа. Энэ бол бүгдээрээ дээрх олон одоо бусад анагаахын салбарт байгаа асуудлуудыг шийдэхэд хамтарч ажиллахад мэдээж их таатай байна. Олон жил энэ салбарт ажилласан салбараа мэддэг ийм хүнтэй хамтарч ажиллахдаа манай эмэгтэйчүүдийн бүлэг бас таатай байх болно. Удвал сайддаа амжилт хүсье. За энэ Засгийн газарт ажиллаж байгаа сайдаар сонгогдсон 3 эмэгтэйдээ бас бүгдээрэнд баяр хүргье гэж бодож байна.
З.Энхболд:-С.Одонтуяа гишүүн үг хэлнэ.

С.Одонтуяа:-Тэгэхээр шинэчлэлийн Засгийн газар бол ялангуяа эрүүл мэндийн салбарт бол маш зоригтой шинэчлэлийг хийх ёстой яагаад гэхээр ер нь манай эрүүл мэндийн салбар бол ер нь нэг өгөршсөн зөвлөх маягаараа яваад байгаа гэж хэлж болно. Энэ тогтолцоо нь бол өнгөрсөн тэр социализмынхаа үед байсан болохоос биш одоо бол энэ тогтолцоо явахгүй гэдэг нь бол хэн бүхэнд харагдаж байгаа. Өнөөдөр хүн өвдөхөд хамгийн түрүүнд юу бодогддог вэ гэхээр таньдаг хүн л бодогддог. Тэгэхээр энэ гаж тогтолцоог бол солих ёстой. 

Хүн өвдөхөд даатгал нь бодогддог. Хүн өвдөхөд аль эмнэлэг нь илүү чанартай үйлчилгээ явуулдаг гэдэг энэ тогтолцоо л бодогддог энэ систем рүүгээ шилжих ёстой юм. Яагаад гэхээр өнөөдөр эмнэлгүүд ачааллаа дийлэхгүй байгаа. Тийм учраас хувийн эмнэлгүүд рүү ажил үйлчилгээнийхээ үүргийг зоригтой шилжүүлэх ёстой юм. Өөрөөр хэлбэл төрөх бүх одоо юу байдаг юм бүх боломжтой юмнуудыг өгч байх ёстой. Өнөөдөр Монгол Улс зах зээлийн системд ороод олон жил болж байхад хамгийн хөгжөөгүй хувийн салбар бол Эрүүл мэндийн салбар байгаа. Тийм учраас энэ дээр бол та зоригтой шинэчлэлийг хийх ёстой. Эрүүл мэндийн яаманд бол хэдэн төгрөг хэрэгтэй вэ гэдгээ л тооцдог. Тэрнээс биш энэ авч байгаа мөнгө хэдий эдийн засгийн үр ашигтай вэ гэдгийг тооцдог нэг ч хүн байдаггүй, нэг ч байгууллага байдаггүй. Тийм учраас энэ Эрүүл мэндийн салбарт зарцуулагдаж байгаа мөнгө хир зэрэг эдийн засгийн үр ашигтай вэ гэдгийг тооцож байх нь нэн чухал юм. Гурав дахь асуудал бол орчин үеийн чиг хандлагыг эрүүл мэндийн салбарт маш хойрго ханддаг. 

Өөрөөр хэлбэл гар утасны эрүүл мэндийн үйлчилгээ, интернэт энэ бүх зүйлийг ашиглахгүйгээр дандаа хуучин арга барилаараа муйхарладаг шүү. Тийм учраас энэ асуудлыг шийдэх ёстой. Нэг эмнэлэгт очер авахад Хөвсгөлөөс ирж байна, Архангайгаас ирж байна. Тэгээд 2 сарын дараа гээд буцаад явж байгаа. 

Хамтарсан Засгийн газарт бол хөрөнгө оруулалтыг бол 4, 5 дахин нэмэгдүүлж маш олон асуудлыг шийдсэн. Одоо Удвал сайд бол энэ менежментийн чиглэл дээрээ бол таныг онцгойлон анхаарч ажиллаасай гэж бодож байна. Манай эрүүл мэндийн салбар бол наашаа мөнгө л гээд байхаас биш яг одоо энэ менежмент дээрээ цоо шинэ чиг хандлагыг хийх нь орчин үеийн чиг хандлагад нийцнэ. Тийм учраас таны ажилд амжилт хүсч байна.
З.Энхболд:-Л.Эрдэнэчимэг гишүүн үг хэлнэ.

Л.Эрдэнэчимэг:-Юуны өмнө нийт сайдууддаа болон эмэгтэй 3 сайддаа баяр хүргье. Тэгэхээр 2013 оны 1 дүгээр сарын 01-ээс жендерийн тэгш байдлын тухай хууль хэрэгжиж эхлэх байгаа. Тэгэхээр энэ Жендерийн тэгш байдлын тухай хуулийн хэрэгжилтэнд энэ Засгийн газар маань сайдуудынхаа хэмжээнд квотоо барьсан харагдаж байгаа учраас Н.Алтанхуяг дарга маань бас жендерийн мэдрэмжтэй Ерөнхий сайдаар тодорч байгаа юм болов уу гэж бид их баярлаж байна. Мөн энэ жендерийн тэгш байдлын тухай хуулийн 10.1.1-д зааснаар Засгийн газрын дээд удирдах албан тушаалд 15 хувиас доошгүй квот баримтлах ёстой гэж заасан байгаа учраас дараа дараачийн томилгоондоо Засгийн газрын Хэрэг эрхлэх газрын дарга Ч.Сайханбилэг дарга маань мөн хууль хэрэгжиж байгаатай холбогдуулаад энэ квотоо барьчих байх гэдэгт бид бас итгэж байгаа шүү. 

За Эрүүл мэндийн салбарт хийх өөрчлөлтүүд маш их байгаа. Тэр дундаа энэ салбарт би олон жил ажилласан учраас тэнд байдаг хамгийн наад захын завхарлын жишээг дурьдая гэж бодож байна. Эрүүл мэндийн салбарт хийх томоохон хөрөнгө оруулалтууд нь Эрүүл мэндийн тоног төхөөрөмж дээр нилээд явагддаг. Сүүлийн жилүүдэд маш олон тэрбум төгрөгийн шинэчлэлүүд бол хийгдсэн юм. Гэтэл одоо саяхан амаржих газрууд дээр очиход амаржих газрын дутуу төрсөн хүүхдийн нярайн тасаг дээр гэхэд 3-5 жилийн хугацаатай дутуу төрсөн нярай хүүхдийг дулаацуулах ор нь нэг жил болоод хугацаа дуусч байх жишээтэй. Ийм завхрал байдаг. Өөрөөр хэлбэл маш олон эмнэлгүүд дээр тоног төхөөрөмжийн хугацаа дууссан нэг, хоёрхон жилийн дотор ийм тоног төхөөрөмжүүд хэвтэж байдаг юм. Тэгэхээр энийг бид юутай холбож үздэг вэ гэхээр Эрүүл мэндийн удирдах албан тушаалд байгаа хүмүүсийн хувийн компаниар дамжиж эрүүл мэндийн тоног төхөөрөмжийн худалдан авалт сүүлийн 7, 8 жилийн туршид хийгдэж тэр компани нь 70-80 хувийн хангалтыг хийсээр ирсэн. Ер нь энэ Засгийн газрын нэг томоохон зарчим бол төр тунгалаг байлгах Авлигтай тэмцэх явдал гэж би бодож байгаа. Тэгэхээр ер нь цаашид энэ тендерийн асуудал дээр 10 хувь нь албан тушаалтны карманд юм уу ямар нэгэн намын болон сонгуулийн санхүүжилтэнд явдаг системээсээ энэ удаагийн Засгийн газар бүрэн татгалзаж чадна гэдэгт итгэж байна. Ардчилсан намын ч тэр шударга ёсны ч тэр эвслийн зүгээс томилогдож байгаа албан тушаалтнууд нь болж өгвөл энэ тал дээр бас тангараг өргөдөг байгаасай гэдэг саналыг тавьж байна. 
З.Энхболд:-За гишүүд санал хэлж дууслаа. Одоо санал хураалт явуулна. 

Монгол Улсын Засгийн газрын гишүүн, Эрүүл мэндийн сайдаар Нацагийн Удвалыг томилох саналыг дэмжье гэсэн санал хураалт явуулъя. Санал хураалт эхэлж байна. 

Санал хураалтанд 39 гишүүн оролцож 38 гишүүн дэмжиж, 92,3 хувийн саналаар Нацагийн Удвал Монгол Улсын Засгийн газрын гишүүн, Эрүүл мэндийн сайдаар томилогдож байна. Удвал сайдад Их Хурлын гишүүдийн өмнөөс буюу хувиасаа ажлын амжилт, эрүүл энхийг хүсье. Баяр хүргэе. 

Одоо саяын санал хураагдсан сайд нар дээр Улсын Их Хурлын чуулганы хуралдааны дэгийн тухай хуулийн 37.7-д заасны дагуу Улсын Их Хурлын тогтоол танилцуулъя. Санал хураалт явуулахгүйгээр батлагдсанд тооцно. 

Монгол Улсын Засгийн газрын гишүүнийг томилох тухай Монгол Улсын Их Хурлын тогтоол
Монгол Улсын Үндсэн хуулийн 25 дугаар зүйлийн 1.6 дахь заалт, Монгол Улсын Их Хурлын тухай хуулийн 14 дүгээр зүйлийн 14.6 дахь заалт, Монгол Улсын Их Хурлын чуулганы хуралдааны дэгийн тухай хуулийн 37.7 дахь хэсэг Монгол Улсын Засгийн газрын тухай хуулийн 21.1 дэх хэсэг, Засгийн газрын бүрэлдэхүүний тухай хууль, санал хураалтын дүнг үндэслэн Монгол Улсын Их Хурлаас ТОГТООХ НЬ:

1.Монгол Улсын Засгийн газрын гишүүн, сайдаар дор дурдсан хүмүүсийг томилсугай. 

1/Монгол Улсын Засгийн газрын гишүүн, Монгол Улсын Шадар сайдаар Дэндэвийн Тэрбишдагвыг 

2/Монгол Улсын Засгийн газрын гишүүн, Байгаль, орчин ногоон хөгжлийн сайдаар Санжаасүрэнгийн Оюуныг
3/ Монгол Улсын Засгийн газрын гишүүн, Сангийн сайдаар Чүлтэмийн Улааныг
4/ Монгол Улсын Засгийн газрын гишүүн, Эрчим хүчний сайдаар Мишигийн Сономпилийг 
5/ Монгол Улсын Засгийн газрын гишүүн, Эрүүл мэндийн сайдаар Нацагийн Удвалыг 

2.Энэ тогтоолыг батлагдсан өдрөөс эхлэн дагаж мөрдсүгэй. 

Тогтоолын эцсийн найруулга дээр саналтай гишүүд байна уу. Эцсийн найруулга сонссонд тооцлоо. Засгийн газрын гишүүд бүрэн бүрэлдэхүүнээрээ томилогдож дууссантай холбогдуулан Монгол Улсын Ерөнхий сайд Норовын Алтанхуяг үг хэлнэ. 

Н.Алтанхуяг:-Эрхэм хүндэт Их Хурлын дарга аа, Улсын Их Хурлын эрхэм гишүүд ээ, Улсын Их Хурлын ээлжит сонгуулийн дүнд Ардчилсан нам, ИЗННам, МАХН-МҮАН-ын Шударга ёс эвслийн шинэчлэлийн Засгийн газар бүрэн бүрэлдэхүүнээрээ эмхлэн байгуулагдаж их ажилдаа ханцуй шамлан орох үе ирлээ. Богинохон хугацаанд Засгийн газрын бүрдүүлж, баталж өгсөн Улсын Их Хурлын гишүүддээ гүн талархал илэрхийлье. Шинчлэлийн Засгийн газар аль нэг нам эвсэл бүлэг хүмүүсийн төлөө биш Монгол орон, Монгол хүн бүрийн ашиг сонирхлын төлөө ажиллана. 

Бид цөөхүүлээ биш олуулаа. Тэрсэлдэж биш, тэвчиж, гацааж биш ургашлуулж, хүчээр биш хамтаараа зүтгэх болно. Шинчлэлээр овоглосон шинэ Засгийн газарт Улсын Их Хурлын гишүүд түлхүү орж ажиллахаар боллоо. Шинчлэл бүр, шинэ хуулийн орчинд шинэ зохицуулалтыг шаардах учраас ирэх 4 жилд Их Хурал, Засгийн газар нэг хүн шиг нэг баг болж ажиллах бодит шаардлага тулгарч байгаа тул бид энэ зарчмаар танхимаа бүрдүүллээ. Шинэчлэл өөрөө шинэ зохицуулалт шийдэмгий ажиллагааг шаардах учраас дангаар томилогдсон Засгийн газрын гишүүдээс илүүтэйгээр давхар ард түмнээс мандат авсан Засгийн газрын гишүүд ажиллах нь илүү зүйтэй гэж бас үзлээ.
Бид хэлсэн үгээ хөрсөн дээр буулгаж хийсэн ажил болгохын тулд амралтаа багасгаж ажиллах цагаа уртасгаж ажлын өдрөө нэмэхээр шийдлээ. Харь газарт хийх айлчлал холын хурал цуглааныг хойш нь тавьж хүн ардынхаа дунд ажиллах асуудал шийдэхийг чухалд тооцлоо. Ямар ч цаг үед өөрийн гэсэн гэрэл гэгээ бас сүүдэртэй байдаг. Гагцхүү түүнийг өөрчлөх чин сэтгэлтэй урам зоригтнууд амжилтын төлөө тэмүүлж гэрэл гэгээтэй шинэ хуудсыг төөрүүлж байдаг учраас нийгэм урагшилж байдаг. Тэгвэл бид энэ удаа бид Монгол орныг бараа харагдуулж байгаа муу бүхнийг өөрчлөх Монгол хүнээ хөгжүүлэх шинэчлэлийн аянд хамтдаа мордохыг санал болгож байна. 
Манай Засгийн газар доорх гурван зорилтыг үндсэн зорилт болгон дэвшүүлж байна. Нэгдүгээрт ард иргэдээ ажилтай, орлоготой болгох, хоёрдугаарт төрд бүгшсэн авлигал, хээл хахуулыг устгаж түмэндээ шударга ёсыг авч ирэх гуравдугаарт нийгмээ үүрэг хариуцлага, хяналттай болгох багц зорилт юм. Ер нь сүүлийн жилүүдэд олон арван ажлыг оронцоглож нүглийн нүдийг гурилаар хуурч ирснийг бид хэнээр ч хэлүүлэлгүй бид мэдэж байгаа. Тавьсан зам нь тал өдрийн борооноор угаагдаад урсчихдаг. Барьсан барилга нь өндөр үнэтэй ч гэсэн ямар ч чанаргүй, хот аймгийн тохижилт нэртэй төлөвлөлт тооцоогүй төсвийн хөрөнгийг үрэн таран хийж тарь суулгасан хэдэн мод зүлэг нь ганцхан жилийн настай гээд олон зүйлийг хэлж болно. Тэгвэл Монгол орны хөгжлийг хэн авч явах юм бэ зарим хүн Засгийн газар, Их Хурал гэж хариулах байх энэ ч бас зөв байх. Тэгэхдээ бас бүрэн хариулт гэж үзэхгүй байна. Зарим хүн хувь хүний хүчин зүтгэл хэлэх байх энэ ч бас зөв. Гэхдээ ганцхан иргэн авлигын өмнө шуурган дунд дахь лааны гэрэлтэй л адилхан даа. Зарим хүн нийгмийн халамжийн сайн бодлого гэж хэлэх байх энэ ч бас зарим талаараа үнэн тэгэхдээ дан ганц халамж Монголын маргаашийг устгана. Олон хүн бас уул уурхай гэж хэлэх байх энэ өнөөдөртөө үнэн ч гэсэн ирээдүйдээ өрөөсгөл юм. Харин Монгол орны хөгжлийг авч явах хүмүүс бол үйлдвэрлэгчид баялаг бүтээгчид ажил, хөдөлмөр эрхлэх хүсэлтэй Монгол хүн бүхэн юм шүү. Бид ажил орлогыг нэмэгдүүлнэ хэмээн бэлэн ажлын байр бий болгоод өгөх биш өөртөө ажлын байр бий болгохоор зүтгэж байгаа хүн бүрийг бодлогоор хөрөнгө, мөнгөөр зохион байгуулалтаар дэмжихийг хэлж байгаа юм. Хөдөлмөр эрхлэх оргилуун эрмэлзлэлтэй хүмүүс л ажлын байрыг бий болгож татварын орлогыг бүрдүүлж өөрсөд шигээ олон олон хүний амьдралыг дээшлүүлж олон хүнийг өөрчилж чаддаг билээ. Эдгээр хүмүүсээ хуульчлагдсан нэртэй хүнд суртлаар дээрэлхэж далайлгадаг асуудлыг бид эцэс болгоно. 
Бид өрх гэрийн жижиг бизнесээс эхлээд улс орны тэргүүлэх компаниудыг хүртэл төр засгийн бодлогоор шударга дэмжин ажиллах болно. Их бүтээн байгуулалтын ажилд Монгол компаниудаа хамруулан оролцуулахыг тусгайлсан ээлтэй бодлогоороо дэмжих болно. Хөгжиж байгаа Монгол Улсын тухай ярихын тулд бид нар эдийн засгийн өсөлтөө заавал ярих шаардлагатай. Эдийн засгийн тууштай өсөлтийг хангахын тулд инфляцийг үнийн өсөлтийг хазаарлан барих хэрэгтэй. Өнөөдөр үнийн өсөлтийг инфляцийг маш ихээр өсгөж байгаа махны үнийг манай Засгийн газар хазаарлах болно. Энгийнээр бодоход малаар баян Монгол махны үнээс үүдээд хямраад сууж байж болохгүй. Үнийн өсөлтөд нөлөөлдөг бидний хяналтанд төдийлөн орохгүй байгаа  нэг  асуудал бол шатахуун юм. 
Манай Засгийн газар улсынхаа нефть бүтээгдэхүүний хэрэгцээг боломжоороо дотооддоо үйлдвэрлэдэг болох цаашлаад урт хугацаанд нефть, занар, нүүрсийг шингэрүүлэн боловсруулах замаар шатахууны хэрэгцээгээ өөрсдөө хангадаг болох боломжийг бүрдүүлэхийн төлөө ажиллана. Бид ингэж чадсанаараа үнийн өсөлтийг ард иргэдийн амьжиргаанд дарамт болохгүй инфляцийг Засгийн газар хянаж байх боломжтой болох юм. Мөн санхүүгийн зах зээлийн хөрөнгийн зах зээл, даатгал гэсэн гурван тулгууртай эдийн засгийн бодлогыг ашиглаж  банкны хүүгийн түвшинг бууруулна. Монгол Улсын эдийн засгийн хөгжилд гадаад хөрөнгө оруулалт чухал байр суурь эзэлсээр ирсэн. Энэ бодлогоос бид ухрахгүй. Манай Засгийн газар харилцан ашигтай, Монголчуудад хэрэгтэй бодит ажил болж чадах аливаа төрлийн бизнесд таатай орчин бүрдүүлж гадны хөрөнгө оруулагчдад нээлттэй байх болно. Авлига байгаа газар шударга ёс байхгүй ээ. Авлигыг бид хувь хүнээс гадна аргагүй байдалд хүргэж байгаа тогтолцооноос ч хайх хэрэгтэй. Аргагүйн эрхэнд авлига өгч байгаа иргэн хуулийн хариуцлага хүлээхгүйгээр өгсөн авлигаа хүлээн зөвшөөрдөг зөв орчинг бүрдүүлэхээс бид ажлаа эхэлнэ. Манай Засгийн газрын гишүүд авлигатай тэмцэхийн тулд өөрчлөлтийг өөрсдөөсөө эхлүүлж тангаргийн гэрээнд гарын үсэг зурж ажиллах болно. 
Төр данхайна гэдэг нь эзэн нь тодорхой биш эрээвэр хураавар олон бүтэц олон арван лицене, зөвшөөрлийг хэлдэг болохоос биш хариуцах эзэн нь тодорхой үүрэг хүлээсэн яамдыг хэлэхгүй юм шүү. Өнөөдөр Монголд юу олон байна вэ гэвэл төрийн албаны хүнд суртал төөрч будилсан тогтолцооноос элбэг юм алга. Будилахгүйн тулд эхлээд буух эзэнтэй буцах харилцагчтай байх шаардлагатай. Төрийн хүнд суртал авлигыг төрүүлдэг. Иймээс энэ удаагийн Засгийн газар ил тод үүрэг хариуцлагатай, хяналттай, шуурхай бүтцийг бий болгож хүнээс биш тогтолцооноос даргын гарын үсэгнээс биш цахим засаглалаас, олон дарга дамждаг биш ганц цонхноос ажлаа бүтээдэг төрийн үйлчилгээг бий болгоно. Манай Засгийн газар хариуцлага гэдэг үгийг өмнөө тавьж ажил болгоно. Тэрхүү үүрэг хариуцлага нь тодорхой хийх ажил нь ойлгомжтой, хүлээх шийтгэл нь шударга бас өгөх урамшуулал нь ил тод байх болно. Хариуцлагын тогтолцоог бий болгохын тулд Засгийн газрын гол бүтэц болсон яамдын чиг үүргийг тодорхой болгож олон салбар зэрэг хамарсан яамдыг цэгцэлж нэн шаардлагатай яамдыг шинэчлэн зохион байгуулсан нь гадна талдаа яамдын тоог нэмж байгаа юм шиг харагдаж байгаа юм шиг харагдаж байгаа юм шиг боловч бодит байдал дээрээ төрийн албыг илүү чадварлаг илүү цомхон илүү мэргэжлийн болгоход анхаарч байгаа хэрэг юм. Өнөөдөр байгалийн баялгаа ашиглаж Монгол Улсаа үсрэнгүй хөгжилтэй орон болгох нь бидний ойрын зорилго мөн юм. Харин бидний алсын хараа бол хөгжлийн төлөө ногоон эдийн засгийн хөгжилд анхаарах явдал юм. Тийм учраас бид нар Байгаль орчин аялал жуулчлалын яамыг Байгаль орчин ногоон хөгжлийн яам гэж өөрчлөн үндсэн чиг үүргийн яам болголоо. ард иргэдээ ажилтай орлоготой болгох манай Засгийн газар нэн тэргүүний зорилго учраас бид тусгайлан хариуцсан хөдөлмөрийн яамыг байгууллаа. Түмэн олон биднээс түүхэн шинэчлэлийг хүлээж байна. Өнгөрсөн 22 жилийн түүхэн дэх эдийн засгийн бодлого нь илүүтэйгээрээ төсөв мөнгөний бодлого байснаас биш хөгжлийн бодлого байж чадсангүй. Тиймээс бид үндэсний хөгжил, шинэтгэлийн хороог Эдийн засгийн хөгжлийн яам болгон өөрчиллөө. Сүүлийн жилүүдэд бүтээн байгуулалтын ажлын цар хүрээ өргөжиж дэд бүтцийг хөгжүүлэхэд гол анхаарал хандуулж байгаа бөгөөд төрөөс олон улсын зэрэглэлтэй төмөр зам, авто замын бүтээн байгуулалтанд ихээхэн хөрөнгө гаргаж байна. 
Нөгөөтэйгүүр Улаанбаатар, Дархан, Эрдэнэт 21 аймгийн төвийг хот шиг хот болгон хөгжүүлэхийн тулд төлөвлөх барилгажуулах үүргээ бие даан хүлээж чадах тийм яам шаардлагатай гэж үзсэн юм. Тийм учраас Зам, тээвэр, барилга хот байгуулалт болон зам тээврийн яам болгон ажиллуулахаар шийдлээ.Даяарчлагдаж байгаа өнөө үед Монгол хэмээх брэндийг дэлхий нийт олон улсын түвшинд сурталичлан дэлгэрүүлэх, эх орноо гэсэн үзэл бодол Монголоо гэх сэтгэлийг олон нийтэд төлөвшүүлэх нь Монголчууд бидний оюун  санааны томоохон өөрчлөлт шинчлэлт байх учиртай Монголчууд олимпоос 5-аар тогтохгүй медаль авдаг. Монголд жилдээ саяар тогтохгүй жуулчин ирж Монголын соёл урлагийг дэлхий дахинаа таниулж чадсан тэр цагт бид Монгол брэндийг бий болгож чадна. Тиймээс энэ асуудлыг хариуцах Соёл, спорт аялал жуулчлалын яамыг байгууллаа. Өнөөдөр Монгол Улс Уул уурхайн салбараас ихээхэн хамааралтай байгаа учраас байгаль орчинд ээлтэй орчин үеийн технологитой, хариуцлагатай уул, уурхайн салбарыг хөгжүүлэх шаардлага үүссэн юм. Өсөн нэмэгдэж байгаа эдийн засгийн хөгжлийг хангахын тулд Эрчим хүчний шинэ бодлого боловсруулж хэрэгжүүлэх шаардлага бас тулгарч байна. Ийм учраас Эрдэс баялаг, Эрчим хүчний яамыг салгаж Уул уурхайн болон Эрчим хүчний яам болгож чиг үүргийг нь тодорхой болголоо. Түүхий эдээ гадагшаа гаргаж алдагдал хүлээдэг биш нэмүү өртөг шингээсэн ажлын байр олныг бий болгосон эцсийн бүтээгдэхүүн үйлдвэрлэх томоохон цогцолбор үйлдвэрүүдийг барьж байгуулах замаар Монгол орныг үйлдвэржүүлэх нь бидний үндэсний эрх ашиг сонирхолд нийцнэ. Тиймээс бид Хүнс хөдөө аж ахуй хөнгөн үйлдвэрийн яамыг Үйлдвэр хөдөө аж ахуйн яам болгон өөрчлөн байгууллаа. Үүний зэрэгцээгээр яамнаасаа том бол данхайсан 43 агентлагийн ажил үүргийн давхардлыг арилгаж хүнд суртлын шат дамжлагыг цөөлж 28 агентлагтай ажиллах зоримог шийдвэрийг та бид гаргаж чадлаа. Ийнхүү хөгжилд хүргэх шинэчлэл өөрчлөлтийн эхлэлийг тавьсан Улсын Их Хурлын гишүүддээ бас дахин талархал илэрхийлье. 
Улс орон маань нэг үеэ бодвол бас хөрөнгө мөнгөтэй болж хийж байгаа ажлын цар хүрээ далайц ч өргөн болжээ. Тэр бүхэнд тэр хэмжээний мэдлэг боловсролтой чадвартай хүний нөөц, юу юунаас чухал байна. Тиймээс мэдлэг чадвартай Монголоо гэсэн сэтгэлтэй хийж бүтээх эрмэлзлэлтэй залууст манай засаг, Засгийн газар нээлттэй байх болно. Харин бялдуучлал хувийн аахир, шаахир ашгийн төлөө албан тушаал горилж авсан ажлаа үүрэг биш авлигын үүд, хүнд суртлын үүр гэж тэр хардаг тэр хүмүүст хаалттай байх болно. Шинэчлэлийн Засгийн газарт том жижиг асуудал гэж байхгүй. Монгол иргэн бүрийн эрх ашиг хөндөгдсөн асуудал бүхэн Засгийн газрын асуудал байх болно. Үүрэг биелүүлж ачаа үүрэхэд иргэн, дарга гэсэн ялгаа байх нь зүйн хэрэг. Харин хариуцлага хүлээх хуулийн өмнө эрх тэгш байх Монгол хүний эрхийг дээдлэн хүндэтгэх асуудал  дээр иргэн, дарга хоёрт ямар ч ялгаа зааг байж болохгүй юм. 

Улсын хөгжил гэдэг нь ялсан нам ялагдсан сөрөг хүчин хоёрын хэрүүл зөрөлдөөнөөр хэмжигддэг зүйл бас биш ээ. Энэ ойлголт ихээхэн хоцорчээ. Үүнд Монгол хүн бүрийн үүрэг оролцоо өндөр ач холбогдолтой. Хүн бүр хууль, дүрэм, журамаа хүндлэн дагаж ядуу доройгоороо түрий барьдаг биш яавал ажилтай орлоготой болгохын төлөө зүтгэх вэ гэдгээ ярьж байж бид амжилтанд хүрнэ. Тэр зүтгэлийг төр засаг дэмжиж байж бидний шинэчлэлийн үр дүн гарна. Хөгжлийн шинэ шатанд гарах бизнес, таатай орчинг бий болгох төрийн авлига хүнд суртлыг арилгах, төр засаг нь иргэдэд ойрхон нээлттэй тунгалаг байх зорилгоор Засгийн газар сар бүр нэг шинчлэлийг хийх болно. Бид нэгдсэн нэг бодлогын төлөө нэг баг болж нэг танхимын зарчмаар ажиллана. Өөрөөр хэлбэл шинэчлэлийн Засгийн газар өнөөдрөөр аргацаасан биш маргаашаараа ажиллах Засгийн газар байх болно. Олуулаа сайн сайхныг цогцлоон бий болгоход Монголын төлөө зүрх сэтгэлтэй хүн бүхэн халуун итгэл сэтгэлээрээ нэгдэж гар гараасаа хөтлөлцөн шинэчлэлт өөрчлөлт хөгжлийн төлөө зүтгэцгээе. 
Миний Монгол үүрд мандан бадраг. 

Анхаарал тавьсанд баярлалаа.

З.Энхболд:-Ерөнхий сайдад баярлалаа. Хуралдааны өмнө хэлсэн гуравдугаар хэлэлцэх асуудал дээр Төрийн байгуулалтын байнгын хороо хуралдах шаардлагатай байгаа. Тэгээд одоо 18 цаг болж байна юу ч гэсэн цаг сунгая. Төрийн байгуулалтын байнгын хороо 15 минут амжих уу. За 6 цаг 10 минутад чуулган буцаад ороод ирнэ. Тэгээд 6 цаг 10 минутаас Улсын Их Хурлын дэд даргыг томилох асуудлаа хэлэлцэж дуусгана. Төрийн байгуулалтын байнгын хороонд завсарлага өгье.

2012 оны 08 дугаар сарын 20-ны өдрийн чуулганы хуралдааныг үргэлжлүүлье.
Улсын Их Хурал дахь МАХН-МҮАН “Шударга ёс” эвсэл Улсын Их Хурлын дэд даргад нэр дэвшүүлэх саналаа танилцуулна. Эвслийн бүлгийн ахлагч Н.Бэтцэрэг гишүүнийг индэрт урьж байна.

Н.Батцэрэг:-Улсын Их Хурлын дарга эрхэм гишүүдээ та бүхэнд Шударга ёс эвслийн бүлгийн шийдвэрийг танилцуулъя. Улсын Их Хурлын дарга Зандаахүүгийн Энхболд танаа санал хүргүүлэх тухай. 

Монгол Улсын Их Хурлын тухай хуулийн 12 дугаар зүйлийн 12.1 дэх хэсэгт заасны дагуу Улсын Их Хурал дахь МАХН-МҮАН-ын “Шударга ёс” Эвслийн бүлэг 2012 оны 08 дугаар сарын 20-ны өдөр хуралдаж тус бүлгээс Улсын Их Хурлын дэд даргад Л.Цогийг нэр дэвшүүлэхээр шийдвэрлэв. Монгол Улсын Их Хуралд нэр дэвшүүлсэн тухай саналыг зохих журмын дагуу хэлэлцэн шийдвэрлэж өгнө үү. Бүлгийн ахлагч Н.Батцэрэг.
З.Энхболд:-Одоо Төрийн байгуулалтын байнгын хорооны санал, дүгнэлтийг байнгын хорооны дарга А.Бакей гишүүн танилцуулна.

А.Бакей:-Улсын Их Хурлын дарга эрхэм гишүүдээ Монгол Улсын Их Хурлын тухай хуулийн 12 дугаар зүйлийн 12.1, 12.2 дахь хэсэгт заасныг баримтлан Улсын Их Хурал дахь МАХН-МҮАН-ын “Шударга ёс” Эвсэлээс Монгол Улсын дэд даргын үүрэгт ажилд Улсын Их Хурлын гишүүн Логийн Цогийг нэр дэвшүүлсэн байна. Энэ асуудлыг Төрийн байгуулалтын байнгын хороо 2012 оны 08 дугаар сарын 20-ны өдрийн хуралдаанаараа хэлэлцэв.
Монгол Улсын Их Хурлын дэд даргаар Л.Цогийг сонгох тухай асуудлыг Байнгын хорооны хуралдаанд оролцсон гишүүд санал нэгтэйгээр дэмжсэн болно. Улсын Их Хурлын тогтоолын төслийг та бүхэнд тараасан байгаа. 

Улсын Их Хурлын эрхэм гишүүдээ Монгол Улсын Их Хурлын дэд даргаар Л.Цогийг сонгох тухай асуудлаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. 

Анхаарал тавьсан баярлалаа.

З.Энхболд:-Бакей гишүүнд баярлалаа. Дэгийн дагуу гишүүд Байнгын хорооны санал, дүгнэлт нэр дэвшигчээс асуулт асууж, үг хэлж байр сууриа илэрхийлэх хэрэгтэй. Нэр дэвшигчээс асуулттай гишүүд байна уу. 

Я.Содбаатар гишүүн кнопоо нэг л удаа дардаг юм. Нэг удаа дар. За өөр Н.Энхболд гишүүн орсон уу, гарахгүй байна. Н.Энхболд гишүүнээр хаалаа.

Бадмаанямбуугийн Бат-Эрдэнэ гишүүн асуулт асууна.
Б.Бат-Эрдэнэ:-За баярлалаа. Цог нэр дэвшигчийг бол дэмжиж байгаа. Гэхдээ Их Хурал дээр бас үг хэлэх бололцоо олдохгүй байгаа. Цаг хугацаандаа үгээ хэлж чадахгүй байгаа. Тасалчихаад байгаа. Тийм учраас би бас түрүүнд хэлж байсан үгийн үргэлжлэл болгоод нэр дэвшигчээс асуулт асууя. Байнгын хорооноос бол алга байна. Би бол 2012 оны сонгууль бол ерөөсөө эх орон тусгаар тогтнол газар шороо байгаль эх нутгийн төлөө гэсэн үгээ хэлсэн, тууштай Их Хуралд ажилласан, Иргэний нийгмийн байгууллагад нэр дэвшиж эвсэл байгуулж Их Хуралд орж ирж байгаа бүх хүмүүсд та бид энэ л асуудлыг хөндөж тавьж  Их Хуралд ард түмнээсээ итгэл авсан улсууд. Тэгээд сүүлийн үед ялангуяа Засгийн газрын бүтэц, бүрэлдэхүүн энэ одоо өрнөж байгаа үйл явц улс төрийн хүрээнд тэр ард түмний сонголтыг сайн биелүүлэхээр шинж харагдахгүй байгаад бол би сэтгэл эмзэглээд энэ асуудлыг хөндөж тавиад байгаа юм. Тэгэхээр бид нар танаас одоо би өөрөөс чинь асууж байгаа асуулт бол маш тодорхой. 
Бид хамгийн түрүүнд Улсын Их Хурлын баталсан 57 дугаар тогтоолд нийцүүлээд Оюутолгойн хөрөнгө оруулалтын гэрээг сайжруул гэдэг ийм шаардлагыг тавина. Улсын Их Хурал баталсан Засгийн газар тогтоол шийдвэрээ  гаргаад хэрэгжүүлж эхэлж байгаа энэ гол мөрний урсац бүрдэхийг энэ байгаль эклогийн тэнцвэрийг хадгалах гэдэг энэ эклогийн хуулийг бүрэн хэмжээнд хэрэгжүүл. Ийм хилийн зааг бүс нутагт бий болсон энэ нөхцөл байдал энэ хохирлыг барагдуулах нөхөн сэргээлтийг бүрэн хий гэсэн энэ шаардлагыг тавина. Энэ 1997 онд батлагдсан ашигт малтмалын балагт хуулийн гайгаар өнөөдөр Монгол орны өвөг дээдсийн өвлүүлсэн байгалийн баялаг цөлмүүлж дуусаж байна энэ хуулийн алдаатай зүйл заалтуудыг нэн даруй өөрчлөх ёстой. Энэ Ашигт малтмалын хуулийг бүрэн хэмжээгээр шинэчилж Их Хурал батлах ёстой. Энэ шаардлагыг бид тавина. Тэгэхээр зэрэг та одоо яг Их Хуралд орж ирээгүй та одоо 2 жилийн өмнө Сүхбаатарын талбай дээр зарлаж байсан манай Уянга байна, Батцогт байна бусад улсууд байгаа. Их Хурлаас надад үүрэг даалгавар өгөөд хэлэлцээр яриа хийх ийм эрх олгосны дагуу та бүхэнтэй бид энэ сэдвээр л ярьж байсан. Тэгэхээр энэ байр суурин дээр тууштай байна уу? үгүй юу гэдгийг би асуумаар байна. Өнөөдөр Их Хурал дээр би сая одоо сайдаар томилогдож байгаа хүмүүс энэ яригдаж байгаа асуудлуудыг анхааралтай сонсоход бол зарим нөхдүүд тун харамсалтай байна. Энэ байр суурьнаасаа ухарсан ийм өнгө аяс бол байна. Тэгэхээр тийм учраас энд бие даагаад нэр дэвшсэн хүмүүс ч адилхан, эвслээс гарсан хүмүүс ч адилхан. Би түрүүн Их Хурал дээр хэлж байсан. Манай Ардчилсан намын нөхдүүдээс бид хамтдаа энэ хүний төлөө зорьж тууштай ажиллаж байсан энэ нөхдүүд маань хамтраад ажиллах байх гэж бодож байна. Таны байр суурь ямар байна гэдэг талаар та надад хариулж өгөөчээ гэсэн ийм асуулт байна.
З.Энхболд:-Нэр дэвшигч Л.Цог асуултанд хариулъя. Баярлалаа миний байр суурь хатуу байгаа. Хэвээрээ байгаа. Зургаан жилийн өмнө ярьж байсан яриа хэвээрээ байгаа. Би сая Орхон аймагт дэвшихдээ ярьсан гол юмны нэг энэ. Үүний төлөө Орхон аймгийн ард түмэн саналаа өгсөн гэж би ойлгож байгаа. Та хэллээ. 1997 он гэж андуурах шиг байна. 2006 оны ер нь одоо Үндсэн хууль баталсанаас хойш Монголд Үндсэн хуулийн дагуу гарсан 3 дахь хууль байгаа шүү дээ. 1994 оны хууль Чимэд гуай эд нарын хийсэн маш сайн хууль байдаг. Үүнийг нураасан 1997 оны хууль. Энийг бүр дордуулсан 2006 оны хууль. Энэ хуулийг хамгийн гол нь Монголын ард түмэн эзэн нь байх тэр заалт байхгүй учраас ийм байдалд хүрснийг бид мэдэж байгаа би бол байр суурь хатуу байгаа. 

Харин үүний төлөө тэмцэж явсан дахин сонгогдсон Улсын Их Хурлын олон гишүүн энэ дотор олон байгаа. Түүний нэг манай Б.Бат-Эрдэнэ гишүүн асуудал тавьсан гишүүн. Үүнд эргэлзэж болохгүй гэж би одоо хэлмээр байна. Ерөөсөө Оюутолгойн гэрээ өөрөө эдийн засгийн хувьд ашиггүй төдийгүй хууль бус гэрээ ийм учраас бид нар зөвтгөхийн төлөө явахаас өөр аргагүй. Үүнийг ард түмэн харж байгаа, хүлээж байгаа. Эргээд очих нүүргүй болно. Ард нь хэлэх эрхгүй болно гэж би бодож байгаа. Ийм байна. Баярлалаа.
З.Энхболд:-Я.Содбаатар гишүүн асууя. 

Я.Содбаатар:-Эхний асуулт байна. Эхний асуулт нь Төрийн байгуулалтын байнгын хорооны даргаас асуух гэсэн юм. Ардчилсан намаас Улсын Их Хурлын дэд даргаар сонгогдсон түүнийг дэд даргаар оруулж ирэхдээ Төрийн байгуулалтын байнгын хороогоор ороогүй. Өнөөдөр Цог гишүүнийг бол Төрийн байгуулалтын байнгын хороогоор орж байна.  Хоёр гишүүний хооронд ямар ялгаатай болоод нэг нь Байнгын хороогоор ороод нэг нь орохгүй орж ирж байна гэдгийг асуумаар байгаа юм. Би түрүүн энэ эрхээ бас яаж Төрийн байгуулалтын байнгын хороон дээр оръё гэсэн. Улсын Их Хурлын тухай хуулийн 7.1.2-оор бол Улсын Их Хурлын гишүүн аль нэг Байнгын хороонд заавал харьяалагдах ёстой гэж байгаа. Тэгээд Төрийн байгуулалтын байнгын хороонд харьяалагдъя гээд хүсэлтээ өгчихсөн байгаа боловч эрх нээгдээгүй байгаа учраас асууж чадаагүй байгаа юм. Үүнийг А.Бакей даргаас асууж байна. Хоёр дахь нь шударга ёс эвслийн дарга Н.Батцэрэг даргаас асуух гэсэн юм. Цог дарга хэдэн хоног дэд дарга хийх юм бол гэж. Нэг ёсны Шударга ёс эвсэл Улсын Их Хуралд байгуулагдсанаас хойш бүлгийн дарга нь 7 хоногийн хугацаатай бол Д.Тэрбишдагва болоод та болоод одоо ингээд бас Ч.Улаан дарга болоод дэд даргаар одоо ингээд Л.Цог болоод ингээд тойроод 11 хүнээ ээлжлүүлээд болгоод байвал бас намтарт нь хэрэгтэй гэж бодож байгаа юм болов уу? гэж бодож байгаа юм. Тэр утгаараа хугацааны хувьд долоо долоо хоногоор ээлжлүүлээд байх бодолтой байна уу? гэж асуулт асуух гэсэн юм. 
З.Энхболд:-Эхлээд А.Бакей дарга, дараа нь бүлгийн даргаас асуулт асуух дэг байхгүй байна. Нэг бол нэр дэвшигч нэг бол Байнгын хороон дарга. За А.Бакей дарга юу ч гэсэн хариулчих.

А.Бакей:-За Я.Содбаатар гишүүний асуултанд хариулъя. Улсын Их Хурлын тухай хуулийн 11.12.2-т бол Улсын Их Хурлын дэд даргыг энэ хуулийн 9.3-аас 9.5-д заасан журмын дагуу сонгож за 10.2.2, 10.2.3-д заасан үндэслэлээр чөлөөлж, 10.2.4, 10.2.5-д заасан үндэслэлээр огцоруулна гэсэн ийм заалт байгаа юм байна. Тэгэхээр 9.3 гэдэг нь юу вэ гэхээр энэ хуулийн 9.1, 9.2-т заасны дагуу нэр дэвшигчийг холбогдох Байнгын хороо түүнчлэн шаардлагатай гэж үзвэл нам эвслийн бүлгүүд хуралдаанаараа хэлэлцэж санал, дүгнэлт гаргана гэсэн байгаа. За мэдээж энэ С.Баярцогт гишүүний хувьд бол Ардчилсан намын бүлгээс дэмжигдээд тэгээд одоо нэгэнт бүлэг дэмжсэн нөхцөлд бол анхныхаа томилгоо болж байгаа учраас шууд орж байгаа. 

Л.Цог гишүүний хувьд болохоор өмнө нь дэд даргаар Ч.Улаан гишүүн томилогдчихоод эргээд чөлөөлөгдөж байгаа учраас нөхөн одоо томилгоо байгаа учраас энэ асуудлаар гарцаагүй  саяны 2 заалтаар зохицуулах хэлэлцэх шаардлага гарсан. Түүнээс бол ялгаа нь энэндээ байгаа. 
З.Энхболд:-Нямаагийн Энхболд гишүүн асууя. Нэр дэвшигч, Байнгын хороо гэдэг юм байна. Хууль нь тийм юм байна.
Н.Энхболд:-2 асуулт байна. Та бол хуульч хүн юмыг хуулийн талаас нь заавал харж, тайлбарлаж сурсан байх ёстой. Түүнийгээ одоо болтол дагаж мөрдөж ирж байгаа гэж найдаж байна. Тэгэхээр энэ Их Хуралдаж эхэлснээс хойш хууль зөрчсөн олон зүйлүүдийн нэгэнд нь та өөрөө орчихсон явж байгаа.
Их Хурлын хамгийн ахмад гишүүн хуралдаан зохион байгуулж даргална гэсэн хуулийн заалттай юман дээр тэр хурлыг нь бид нарын ойлгож байгаагаар Д.Дэмбэрэл дарга хамгийн өндөр настай хүн шүү дээ. Хурлаа зарлачихсан байсан. Гэтэл та давхиж очоод хурлыг нь удирдаад энэ бүх зүйлүүдийг эхлүүлсэн байж байгаа. Бүлэг байгуулахтай холбоотой үндсэн хуулийн  заалт, Дэгийн хуулийн заалт 2-ын хоорондын зөрчил байна гэж та үзэж байна уу, үгүй юу. 
Үндсэн хуулийн 24.1-д сонгуулийн үр дүнд бүлэг бий болно гээд хуульч хүнд байтугай, хуульч биш хүнд их ойлгомжтой заасан ийм заалт байгаа. Тэгсэн дараа нь тэр процессийн холбогдолтой хууль дээр нь 24 цаг гэж орсон. Манай бүлэг тэр хугацаанаас нь өмнө бид нар ийм шалтгааны улмаас орж болохгүй байна гээд тайлбар өгсөн байхад одоо болтол ингээд бүлэгтэй бүлэггүй гэдэг асуудлыг яриад яваад байна. Үүнийг та хуульч хүний хувьд юу гэж үзэж байна вэ?

Хоёрдугаарт нь сая энэ Их Хурал бас нэг өдрийн дотор бас нэг хуулиуд гаргасан. Тэр дотор Байнгын хорооны гишүүдийг 10-19 байна гэчихээд хуваарилахдаа одоо бол 14-18 хүн тэр Байнгын хороонд орчихсон байгаа. Өөрөөр хэлбэл цаана нь МАН-ын бүлгийн гишүүдэд зарим Байнгын хороонд ганц сууна. Заримд нь 5 хүн орох ийм зүйлийг хүчээр хийгээд ингээд битүүлээд орхичихжээ. Үүнийг та цөөнхийн асуудалтай яаж холбож үзэж байна вэ? Ингэж түрэмгий байдлаар хандаж юмыг хийж болно гэж үзэж байна уу? Хууль ч хүний хувьд сонгогдчихвол үүнийг зохицуулах тал дээр бас гар хуруу хөдлөх боломж байна уу? Санал байр, суурь байна уу? Ингэж хандаж болохгүй, хуулийг ингэж замхруулж болохгүй. Бүгдээрэнд нь Их Хурлын гишүүн хуулиар олгосон заавал Байнгын хороонд харьяалагдах эрхтэй тэгээд 3 хүртэл Байнгын хороонд орж болно гээд сүүлд гаргасан хууль хоёрыг нэг мөр ойлголттой болгох тал дээр санаачилга гаргаж ажиллах уу? Ийм асуулт байна.

З.Энхболд:-Нэр дэвшигч Л.Цог гишүүн хариулъя.

Л.Цог:-За баярлалаа. Эхний асуултанд хариулъя. Би өөрөө гүйж очоод тэнд хурал даргалсан юм ерөөсөө биш. Та бүхэн бүгд мэдэж байгаа нэгдүгээрт та бүхэн өөрсдөө хууль хүндлээгүй зөрчсөн учраас тийм эрх зүйн боломжийг гаргасан. Хууль сахиад төрийн ажлыг саатуулахгүй явуулсан бол тийм асуудал гарахгүй байх нь тодорхой байсан. Нэгэнт өөрсдөө тухайлбал Д.Дэмбэрэл дарга өөрөө хуулинд заасан ахмад гишүүний хувьд эс үйлдлээрээ төрийн ажлыг саатуулаагүй байсан бол тийм байдал үүсэхгүй байх нь тодорхой. Ер нь төрийн ажлаас намын ажлыг дээш нь тавиад төрийн ажлыг саатуулсан учраас би хувь хүний хувьд миний буруу ч гэж дотроо ойлгож явсан. Нэгэнт одоо та бүхэн ярьдаг нийт сонгогчдын 40 хувийн саналыг авсан цөөнх гэж өөрсдөө яриад байгаа мөртөө 60 хувийн саналыг олонх болгосон хүчнийг тооцож үзээгүй явдал өөрсдийн чинь ёс зүйн хувьд алдаа болгосон гэж үзэж байгаа. 

Иймээс энэ нөхдийнхөө саналыг дахин дахин асуусны үндсэн дээр би энэ нөхдийн олонхийн зүгээс өгсөн үүрэг гэж ойлгоод төрийн гацааг гаргасан гэж хувьдаа үзэж байгаа. Энэ асуудлыг С.Баярцогт дарга тавьсан юм билээ. Надад ахин тавьж байгаа юм байна. Цэц рүү маргасан гэж үзсэн цэц эцсийн шийдийг гаргана гэж ингэж бодож байна. Ер нь одоо цөөнх болж унасан бөх тахимаа өгдөггүй шиг ингэж лаахайддагаа болих нь зүйтэй гэж бодсоны үндсэн дээр би ийм алхам хийсэн гэж тайлбарлах байна. 
За бүлгийн асуудал энэ түрүүчийн асуудалтай уялдаатай яагаад гэвэл Улсын Их Хурлын даргыг томилсноос хойш 24 цагийн дотор гэж хуулинд заасан. Үүнийг та хэд мөрдөөгүй учраас ийм байдалд орсон. Энэ бас хуультай. Та бүхэн хуулийнхаа эхний хэсгийг уншчихаад сүүлийнхий нь уншихгүй байгаа байхгүй юу. Би үүнд харамсаж байгаа. Өгүүлбэрээ бүтэн уншсан байсан бол 24 цагийн дотор гэж тодорхой заасан байгаа учраас процессийн биш нормативийн хууль байсан учраас сахих нь зүйтэй гэж энэ далиманд зөвлөх байна.

 Ер нь ингээд бодох юм бол сүүлийн 22 жил Монголын энэ Их Хурлын тогоонд янз бүрийн хэлбэрээр байсан хүний хувьд сүүлийн 6 жил та нөхдийг хууль сахисангүй биелсэнгүй гэж ярьж явсан хүний нэгийн хувьд хууль сахих тухай ярьж байгаа нь тун таашаалтай хэрэг. Энэ үгэндээ эзэн болоосой гэж та бүхнээсээ хүсэх байна даа. 
Энэ үгэндээ эзэн болоосой гэж та бүхнээсээ хүсэх байна даа. Зүгээр энэ асуудлыг засахын төлөө явах нь зүйтэй. Ийм байж таарахгүй нь зүйтэй мухардалд орохгүй байх нь зүйтэй.

З.Энхболд:-Нямаагийн Энхболд гишүүн.

Н.Энхболд:-Тэр ёс зүйн хувьд биднийг алдаа гаргасан гэж үзэж байгаа юм байна. Ёс зүйн хувьд алдаа гаргасан тохиолдолд хууль зөрчиж болно гэж арай үзэж болмооргүй юм. Үүнийгээ та би буруу ойлгочихвуу, та тэгээд хэлчих вүү? Их амархан тайлбартай болж болох юм байна л даа. Та нарыг ёс зүйн алдаа гаргасан гэж үзэж байгаа учраас хуулийн цагаан дээр хараар бичсэн заалтыг зөрчиж болно гэж манай Их Хурлын дэд даргаар сонгогдох гэж байгаа хуульч маань үзэж байгаа юм байна. Би буруу сонссон бол та хэлж өгөөч ээ. Ер нь зүгээр Их Хурлын дэд даргаар сонгогдох гэж байгаа хүн байна даа бас тэгээд хуульч хүн байна хариултаа ч гэсэн яг хуулийн заалтуудын дагуу өгвөл сайн байна л даа. Ядаж нэг удаа хуулийн дагуу хариулт өгчихгүй. 

З.Энхболд:-Л.Цог гишүүн хариулъя. 

Л.Цог:-За хариулъя. Тэгэхээр би Монгол Улсын Их Хурлын анхны чуулганыг ахмад гишүүн ахлах тухай хуулийн заалтыг Д.Дэмбэрэл гишүүн өөрөө зөрчсөн гэж үзэж байгаа. Үүргээ биелүүлээгүй утгаараа. Эс үйлдэл гэж түрүүн хэлсэн. 
Хоёр дахь нь ёс зүйн асуудал энэ хоёр өөр асуудал, тэгэхдээ холбоотой асуудал. Хамгийн гол нь өөрийнхөө эс үйлдлээр хууль зөрчсөн гэж үзэж байгаа. 

З.Энхболд:-Асуултанд хариулж дууслаа. Нэр дэвшигч талаар саналтай гишүүн байна уу. Саналтай гишүүд байвал кнопоо дараарай. 

За Ц.Бямбацогт, О.Баасанхүү, Р.Гончигдорж, Ж.Энхбаяр гишүүнээр саналыг таслая. Г.Уянга гишүүн саналаа хэлье.

Г.Уянга:-За Их Хурлын дэд даргад нэр дэвшиж байгаа Л.Цог гишүүний намтрыг уншиж байсан хамгийн чухал зүйл нь орхигдсон байна уу гэж би харж байна. Тэр бол сүүлийн 6 жил нийгмийн шударга ёсны төлөө иргэний хөдөлгөөний тэмцэл байсан. Гудамжинд хийсэн тэмцэл байсан энэ бол ичиж нэрэлхэх зүйл биш харин ч бахархаж баярлах харин ч олон нийтэд дэлгэн тавьж байх ёстой намтрын чинь бахархууштай хэсэг байх гэж бодож байна. Энэ намтраа орхигдуулалгүй цаашдаа одоо ямар нэгэн хэлбэрээр намтрдаа оруулж байвал зүгээр юм уу гэсэн санал байгааг нэр дэвшигчид бас хэлмээр санагдлаа. За ер нь бол манай Л.Цог гишүүн Улсын Их Хурлын даргыг томилоход хуралдаан даргалах тэр үед ийм ахмад настайг нь мэдээд олон хүн бас гайхаж байсан. Тэгээд төр  нийгмийн шинэчлэлийн төлөө өдий насанд ингэж тууштай олон жил тэмцэж явна гэдэг бол бас бахарахмаар үлгэр дууриалал болохуйц хүн гэж бодож байна. Ямар ч байсан нийгмийн шинчлэлийн төлөө тууштай явдаг хүн Улсын Их Хурлын дэд даргаар томилогдож байгаад би хувьдаа их баяртай байна. 
Ер нь нийгмийг шинэчлэгчдээс өнгөрсөн жил энэ төрийг нийгмийг өөрчлөх ёстой гэж тууштай тэмцэж явсан хүмүүсээс төр засгийн чухал албан тушаалд олноор томилогдож байна. Энэ бол бид нарыг бодож байснаа ярьдгаа хэрэгжүүлээрэй гудамжинд тэмцэж явж байснаа хэрэгжүүлэх тийм бололцоог олон нийт илүү олгож байна. Бид нарт илүү бололцоо олгож байна гэж ойлгож байгаа. Тийм учраас ялангуяа Оюутолгойн асуудлаар түрүүн ярьсан. Бид олон талын дэвшлийг энэ Их Хурал гаргаж чадна гэдэг ийм итгэлийг Л.Цог гишүүн Их Хурлын дэд дарга болж байгаагаар би бас өөртөө олж авч байна. Бид нар хэдхэн жилийн өмнө Улсын Их Хурлын ажлын хэсэгтээ ширээний 2 талд одоо сууж байсан. Тэгээд бидэнтэй зэрэгцээд Оюутолгойн гэрээ, Оюутолгой ард түмнийх байх ёстой. Энэ гэрээний 51 хувь нь Монголын талд байх ёстой гэдэг зарчмын шаардлага тавьж байсан хүн маань өнөөдөр Их Хурлын дэд дарга болж байгаа нь энэ гэрээ амжилттай хэрэгжих Монголын ард түмэн баялагтаа эзэн суух тий бололцоог Монголын ард түмэн олж авах нэг алхам гэж харж би хувьдаа их баяртай байна. Тэгээд манай Л.Цог гишүүн бол Улсын Их Хуралд 2 дахь ахмад гишүүн тэгээд ахмад гишүүнийхээ хувьд хуулиа дээдлэн сахиж өмнөх гишүүдийн алдааг давталгүйгээр залуучууд бидэндээ зөв үлгэр дууриалал үзүүлж ингэж явах байх гэж бодож байна. Ингээд Л.Цог гишүүнд ажлын амжилт хамгын сайн сайхан бүхнийг хүсмээр байна.
З.Энхболд:-Бадмаанямбуугийн Бат-Эрдэнэ гишүүн үг хэлнэ.

Б.Бат-Эрдэнэ:-Баярлалаа. Миний асуултанд Л.Цог гишүүн их тодорхой хариуллаа. Нөгөө ярьж байсан асуудлуудыг Оюутолгойн хөрөнгө оруулалтын гэрээг, Их Хурлын 57 дугаар тогтоолд нийцүүлж, сайжруулах энэ экологийн хуулийг хэрэгжүүлэх бусад асуудлаар хатуу байр сууриа илэрхийлж ажиллана гэж хэллээ. Ер нь одоо бусад гишүүдээ ч энэ байр суурин дээр байх байхаа гэж бодож байгаа. Манай З.Энхболд манай Даваасүрэн бид нар бол одоо Их Хурлын байнгын хорооны дарга нар байхдаа гарын үсгээ зураад шаардлагыг хүргүүлж байсан. Нөхөд бол энэ байр суурьнаасаа ухраагүй гэж бодож байгаа. Манай Д.Ганхуяг уул уурхай хариуцсан сайд боллоо. Улам энэ ажлыг шуурхайлах байх гэж ийм итгэл байна. Гэхдээ зүгээр шинэ бүрдэж байгаа Засгийн газрын тэргүүн бол энэ Байгаль орчин, ногоон хөгжлийн энэ үзлээс бол нилээд хөндийдүү юмуудаа гэж ингэж ойлгогдохоор байгаа. Их Хурал дээр бидний тавьсан асуултанд хариулж байгаа байдлаасаа сая би телевизээр харлаа шинэ Засгийн газрын бүрэн бүрэлдэхүүнээрээ бүрэлдэж байгаатай холбоотой хэлж байгаа үгнээс харах юм бол ер нь энэ талаас нилээд жаахан холдуу байгаа юм болов уу даа гэж ингэж ойлгогдож байгаа. 
Нөгөө талаар Байгаль орчин, ногоон хөгжлийн асуудал хариуцсан энэ яамыг хариуцаж байг томилогдсон сайдын хувьд ч гэсэн нилээд зүтгэл гаргах ёстой болов уу гэж ингэж ойлгогдсон шүү. Ийм үед бол Их Хуралд ард түмнийхээ итгэлийг хүлээж сонгогдсон гишүүд бид нилээд санаачилгатай ингэж ажиллах ёстой байхаа. Ямар нэгэн намын зүгээр нэг туйлширсан үзэлд баригдаад тийм маягаар асуудалд хандаж боломгүй байгаа юм шүү. Тийм учраас засагт орсон гэдэг кабинетийн зарчмаар ажиллана гэдэг ийм байдлаараа ажиллахгүй байх гэж бодож байгаа. Манай Тэрбишдагва дарга бол ийм байдал гаргахгүй гэдэгт бол би бүрэн итгэлтэй байна. Ингээд нилээд жаахан шуурхай шиг зоригтойхон шиг ажиллахгүй бол энэ хүрэн үзэл гэдэг чинь их зовлонтой амархан уусгаад аваад явчихна. Тийм учраас бол ард түмэн биднийг харж байгаа. Эд нар үнэхээр эх орныхоо төлөө энэ байгалийн баялгийг тэгш шударга хуваарилуулахын төлөө тууштай байр суурьтай байна уу. Эсвэл бидний нэрлэдэг лууль ногоон өвс шиг хавар зуны цагт хамгийн түрүүнд ногоороод намар яагаач үгүй цайгаад тэгээд хүрэн болоод хүрэнтээд ирдэг. Энэ лууль шиг байх нь үү гэдгийг бид бүхэн харж байгаа. Энэ хэвлэл мэдээлэл олон түмэнд хүргэдэггүй юм л даа. Энэ Их Хурлын хэвлэлийн студи бичиж байна уу, үгүй юу ийм байж болохгүй гэдгийг нөхдөдөө дахин дахин уриалаад байгаа юм. Тэгээд тийм учраас сая хариулсан ийм байр суурин дээр тууштай байх юм бол урагшаа явах ёстой энэ бол сэтгэлээс шалтгаалаад, зүтгэлээс шалтгаалдаг учраас хэдүүлээ нилээд томоохон эргэлтийг хийх шаардлагатай гэж бодож байна. Сүүлийн үед манай нөхдүүдийн ярьж байгаа юм бол нийгмийн шинчлэлийн тухай, нийгмийн одоо шударга ёсыг тогтоох тухай өөр тийшээгээ халиад байгаа учраас би жаахан санаа зовоод ийм асуудлыг дахин дахин тавиад байгаа юм. Ингээд танд амжилт хүсье.
З.Энхболд:-За Н.Энхболд гишүүн үг хэлнэ.

Н.Энхболд:-Юуны өмнө нэг зүйл тодруулчихъя. Л.Цог гишүүн хэлээд байх юм. Д.Дэмбэрэл гишүүн хууль зөрчсөн гээд. Д.Дэмбэрэл дарга уул нь хурлаа заралчихаад маргааш 10 цагаас хийе гээд бид нар хуралдаа орохоор ярьчихаад ойлголцчихсон байсан асуудал шүү дээ. Тэгэхээр өнөөдөр хурал хийхээр зөрчөөгүй болдог. Цаг хугацааны хувьд арван хэдэн цаг хойшлуулсанд хууль зөрчсөн байдаг болж харагдаж болохгүй л дээ. Үүнийг нэгдүгээрт залруулчихъя. Бид буруу сонсоогүй бол нэгэнт Д.Дэмбэрэл гуай хууль зөрчсөн байсан учраас би хууль зөрчихөөс өөр аргагүй байдалд орсон гэсэн үг хэлчих юм. Их Хурлын дэд дарга ийм юм ярьж байж болохгүй. Үүнийг та бас ажилдаа анхаарна биз. Бид бол асуудалд Улс төрийн соёл гаргаж зарчмынхаа дагуу нэгэнт бүлгүүд нь яриад дэмжээд зөвшөөрөөд оруулсан бол тэр зарчмаа бариад ажиллана. Энэ бас бидний зүгээс үзүүлж байгаа Улс төрийн соёл, бидний баримтлах зарчим гэж бусад гишүүд маань ойлгоосой гэж бодож байна. 
Уг нь би зүгээр тийм яриа сонсож байсан юмаа. Тийм учраас танаас түрүүн миний асуудаг тэр л дээ. Та хууль ч хүн байж яагаад тэгсэн юм бэ гэж. Би өөрөө гүйж очоогүй гэж хэлж л байна . Гэхдээ би бол хуульч хүн ийм шог юманд эрх биш орохгүй гэж ярьж байсан юм билээ та. Тэгээд байр суурь чинь хэзээ юунаас болоод өөрчлөгдчихсөн юм болоо. Тэрэнд гайхаад л асуусан юм л даа. Хууль ч хүн бол хуульч л хүн байх ёстой зарчмаа барьвал нэг л зарчмаараа явах хэрэгтэй шүү дээ асуудал дээр. 

З.Энхболд:-Бямбацогт гишүүн үг хэлнэ.

С.Бямбацогт:-За баярлалаа. Л.Цог гишүүн бас хариулж байна. Д.Дэмбэрэл дарга хууль зөрчсөн тийм болохоор би хууль зөрчсөн гэж. Тэгэхээр Д.Дэмбэрэл дарга хууль зөрчөөгүй. 2012 оны 07 сарын 25-ны өдрийн 10 цагт чуулганы хуралдааныг хуралдуулъя гэсэн. Хамгийн ахмад настай гишүүн чуулганы хуралдааныг удирдан зохион байгуулна гэсэн үүргээ биелүүлж 07 сарын 15-ны өдөр буюу маргааш чуулганы хуралдааныг зарлаж байна гэж зарласан байсан. Тэгэхэд 2012 оны 07 сарын 24-ний өдөр хамгийн ахмад настай нь биш мөртөө чуулганы хуралдааныг ахлаад даргалаад хуралдуулсан. Та хурал зарлаагүй. Тийм байдлаар та хууль зөрчсөн би бас С.Баярцогт гишүүнийг дэд даргад нэр дэвшиж байхад асууж байсан. Улсын Их Хурлын даргыг томилох процесс хууль зөрчсөн үү, зөрчөөгүй юу гэж. Тэгэхэд би зөрчөөгүй гэж хэлэхгүй тэрийг дээд шүүх тайлбарлана гэж Баярцогт дарга хэлж байсан. Мэдээж эр хүний дотор эмээлтэй, хазаартай морь багтдаг. Их Хурлын дэд дарга болсон юм чинь дараад нь бас даргын суудал ойрхон л байгаа байх. Тийм болохоор бас тэгж бодож байгаа байх гэж бодож байгаа. 
Ер нь бол ингээд Их Хурлын дэд даргад нэр дэвшиж байгаа хүмүүс маань гишүүд маань ер нь Их Хурлын дэд даргыг томилох процесс хууль зөрчсөн гэдгийг асуулт хариулт нотлоод байна л даа. Тийм болохоор бид энэ алдаагаа засаад мордохын хазгайгаа засаад ажиллах ёстой. Үүн дээр та бас анхаарч ажиллаарай хуульч хүний хувьд. Анхаарч ажиллаарай гэж хүсэх байна.

Хоёрдугаарт нь Улсын Их Хуралд Монгол Ардын Нам 27 суудал авсан. Өнөөдөр бүлэггүй байж байгаа. Улсын Их Хурлын дэд дарга томилогдох ёстой Үндсэн хуульд заасны дагуу томилогдоогүй байна. Улсын Их Хурлын гишүүд адилхан эрхтэй ард түмнээс сонгогдсон бүгдээрээ ард түмний илч төлөөлөгч. Бүгд ижил Байнгын хороонд харьяалагдаад санал хэлэх, үг хэлэх асуулт асуух эрх нь нээлттэй ижил байх ёстой. Энэ бүгд зөрчигдөөд явж байгаа. Энэ дээр та бас хуульч гишүүнийхээ хувьд анхаарч ажиллаа ч ээ. Монгол Ардын Нам өнөөдөр 25 гишүүнтэй мөртөө бүлгийн даргагүй байж байдаг. Шударга ёс эвсэл 11 гишүүнтэй мөртөө бүлгийн, Их Хурлын дэд даргатай тэр дэд даргаа 7 хоногийн дотор 2 удаа томилдог. Долоо хоногийн өмнө нэг дэд даргатай болсон одоо сольё гээд л өнөөдөр сольж байна. Ийм байдлаар дэд даргыг 11 суудалтай эвсэл нь болохоор дорхноо сольж болдог. 25 суудалтай нь болохоор дэд даргаа томилуулж чаддаггүй. Энэ бас шударга ёсонд нийцэх үү. Та бас ард түмний дуу хоолой болж сүүлийн 6 жил бас иргэний нийгмийн байгууллага төлөөлж ажилласан хүн. Энэ дээр бас анхаарч 25 гишүүний цаана байж сонгогч ард түмний 40 гаруй хувийн төлөөллийн эрх ашгийг хамгаалах тал дээр эдний талд ажиллаарай гэж та бүхнээс хүсэх байна. 
За одоо чуулган завсарлана гэж яригдаж байна. Анхдугаар чуулганаар бид нэг өдрийн дотор хууль өөрчилж болсон. Тодорхой хэмжээгээр хууль зөрчигдөөд Улсын Их Хурлын даргын томилгоо явагдсан. Өнөөдөр МАН-ыг бүлэгтэй болгох, дэд даргатай болгох асуудал Улсын Их Хурлын 25 гишүүнийг Байнгын хороонд бусад гишүүдтэй нь адил тэгж ижил эрх эдлүүлэх асуудлыг бас ярьж шийдэх ёстой. Дээрээс нь дэд хорооны бүрэлдэхүүний асуудлыг бид ярих ёстой. Улсын Их Хурлын чуулганы хуралдааны хуулийн 14.3.3-д заасан байж байгаа. Байнгын болон дэд хороодын бүрэлдэхүүнийг баталж Байнгын хорооны дарга нарыг сонгох энэ асуудал бол Анхдугаар чуулганаар заавал хэлэлцэж шийдвэрлэх ёстой асуудал. Энийг шийдвэрлэхгүйгээр завсарлах юм бол энэ Их Хурал маань хууль зөрчинө, дахиад хууль зөрчинө. Тийм болохоор анхдугаар чуулганаар шийдэх ёстой асуудлаа /минут дуусав/.
З.Энхболд:-О.Баасанхүү гишүүн үг хэлнэ. 

О.Баасанхүү:-За юуны өмнө Л.Цог дарга даа баяр хүргье. Хуульч хүн тэр тусмаа ахмад хүн өнөөдөр Их Хурлын дэд даргад томилогдож байгаад баяртай байна. Тэгээд өнөөдөр МАН-ханд хандаж хэдэн зүйл хэлье. 

Нэгдүгээрт нь ийм зүйл хэлье. Д.Дэмбэрэл дарга хууль зөрчсөн үү үгүй юу гээд аягүй их ярих юм. Д.Дэмбэрэл дарга хууль зөрчөөгүй бол Д.Дэмбэрэл даргыг хууль зөрчүүлүүлэх алхмыг МАН хийчихсэн. Одоо Их Хурлын даргыг хууль зөрчөөч гэж шаардаад байх юм. Их Хурлын даргад ганцхан бололцоо байгаа. Тэр нь нэг өдрийн дотор одоо бүлгийн чинь юмыг уншиж өгнө гэж. Бүлэг байгуулагдсан тэр тогтоол гэдэг юмуу тэрийг чинь уншиж сонсгоно. Хоёр өдөр болчихвол тэр чинь хууль зөрчөөд байна. Тэгэхээр Д.Дэмбэрэл даргыг чаддаг шигээ З.Энхболд даргыг чадна гэж бодоод байх шиг байна тэр бол болохгүй шүү. 

Хоёрдугаарт нь хууль зөрчсөн хууль зөрчөөгүй гээд ярьдагийг чинь шүүх тогтоодог. Нэг ийм зарчимтай болмоор байна. Их Хуралд удаан суусан Их Хурлыг өнөөдөр мэддэг, Их Хурлын том хүмүүс гэж ойлгоод дүгнэлт гаргадаг гэвэл тэр бүтэхгүй. Тэр ч утгаараа та нар цэцээр явж байгаа гэж би ойлгоод хүндэтгэлтэй хандаж байгаа. Цэцийн шийдвэрийн өмнө, нөлөөлөх зорилгоор юмуу эсвэл ард түмэнд буруу ойлголт өгөх зорилгоор юм уу, заавал нэг ингээд хэлэлцэж байгаа асуудлаа бол өнөөдөр юу гэдэг юм шаардлага юм шиг тавиад явдаг нь буруу. За яах вэ тэр бүлэг байгуулагдах уу, үгүй юу, 25 гээд асуудал яриад байна. Бүлэг байгуулагдвал сайн л юм. Би бол бүлгийг ад үзээд юмуу, МАН бүлэг битгий байгуулагдаасай гэж бодохгүй байна. Гэхдээ хууль зөрчиж бүлэг байгуулна гэвэл горьдсоны нь гарз гэж хэлмээр байна. Тэгэх ч эрх байхгүй, үүрэг ч байхгүй. Хамгийн гол нь ганцхан гарц байгаа. Та нар хууль санаачилж орж ирэхээр Ардын нам өөртөө зориулсан хууль санаачлах гээд байна шүү дээ. 

Хууль гэдэг чинь бүх намуудад зориулж энэ хууль чинь байгаа бололцоогоо та нар өөрсдөө хангах ёстой байсан. Та нар бас нэг зүйлийг хэлж байна. Та нар Их Хурлын дарга өнөөдөр яасан ийсэн гээд орж ирэх нь яасан юм бэ? Ороод ирж болох байсан шүү дээ. Орж ирээгүй учраас байгаа нь өнөөдөр бололцоогоо хангаад явснаа хууль бус гэж бодохгүй байна. Тэгээд та бүгдийн хувьд өнөөдөр та нарын ярихаар хууль зөрчөөгүй. Бид нарын ярихаар хууль зөрчсөн болдог биш. Ерөөсөө энийг шүүх шийдэх гэж байгаа гэсэн ойлголтоор хуулийн байгууллагаар тогтоосон дээр. Цаашдаа ийм зүйл ярихгүй байвал их баяртай байх болно. 

Л.Цог даргадаа дахиад хэлэхэд үнэхээр ажлын амжилт эрүүл энхийг хүсье. Тэгээд үнэхээр бас гайхалтайгаар Монголын ард түмэнд шударга ёсыг мэдрүүлээрэй гэж хүсч байна. Баярлалаа.
З.Энхболд:-Р.Гончигдорж гишүүн үг хэлнэ. 

Р.Гончигдорж:-Улсын Бага хуралд хамт ажиллаж дараа нь бас төрийн харилцаанд хамтарч оролцож явсан Л.Цог гишүүн өнөөдөр Улсын Их Хурлын дэд даргаар сонгогдохоор нэр дэвшсэнд, нэр дэвшүүлсэнд талархлаа илэрхийлье. Ер нь бид нар үгээр тоглох биш, тоглоомынхоо дүрмийн дагуу ажилдаа орцгоомоор байна. Би Л.Цог гишүүнд бас талархаж байгаа. Хуулийн дагуу ахмад настай гишүүн хуралдаан даргалахаас татгалзаж Улсын Их Хурлын өөрийгөө зохион байгуулах хуралдаан салж байх дээд үед арга байхгүй нэгэнт хурал удирдахаас татгалзсан ахмад гишүүний дараах ахмад гишүүний хувьд хуулийн үүргээ биелүүлэхэд нь ир зориг шаардлагатай байсан байх. Тэр эр зоригийг гаргаж хуулийнхаа үүргийг биелүүлж Улсын Их Хурлын үйл ажиллагааг эхлүүлж удирдсанд нь бол талархаж байгаагаа илэрхийлье. Шударга байгаа ч ээ, шударга байхын нэгдүгээр зарчим бол хуулийг дагаж хуулийг биелүүлэх тэгэхдээ эрхээ эдлэхээсээ биш үүргээ биелүүлэх хуулийн үүргийн ухамсар үүргийн хариуцлагаараа оролцдог байна гэдэг бол шударга ёсны хамгийн дээд оргил нь гэж бодож байна. Тэндээс бусад нь гарна. Байнгын хороод бүлгийн ажлуудыг уялдуулан зохицуулах тэр чиг үүрэг бол дэд даргын чиг үүрэг. Өнөөдөр Улсын Их Хурал өөрийгөө зохион байгуулах ажиллагааг хангахын тулд хамгийн түрүүнд өөрийнхөө бүтцийг байгуулах ёстой байдаг. Байнгын хороодоо байгуулах ёстой байдаг энэ бол үнэхээр хүндрэлтэй байсан. Яагаад гэвэл Улсын Их Хурлын дарга бие дааж нэр дэвшсэн гишүүд болон Ардчилсан нам, Ардын намаас нэр дэвшсэн гишүүдэд Байнгын хороонд орох саналыг нь Байнгын хороонд орооч гэсэн албан бичгүүдийг хүртэл өгөхөд Байнгын хороонд орох саналуудаа илэрхийлэхгүй, Байнгын хороо байгуулагдах боломжгүйгээр Улсын Их Хурлын 2 дахь гацаа үүсэх гэж байх, тэгвэл анхдугаар хурлын үндсэн үүрэг өөрийгөө зохион байгуулах ажлаа дуусгах ёстой учраас зохион байгуулах үндсэн түлхүүр болсон Байнгын хороогоо байгуулахаас өөр аргагүй байсан учраас Байнгын хороодыг хэрхэн байгуулах Байнгын хорооны бүтэц, бүрэлдэхүүндээ өөрчлөлт оруулж байгаа энэ явдал нь Улсын Их Хурал өөрийгөө зохион байгуулж байгаа Анхны үйл ажиллагааны нэг нь байсан. Үүний дагуу энэ хуулийг гаргасан болохоос биш өөрсддөө тохируулж хууль гаргаагүй. Юунд тохируулсан гэвэл Улсын Их Хурал гацаагүйгээр өөрийнхөө анхныхаа анхдугаар хуралдааныхаа чиг үүргийг хэрэгжүүлэх тэр шаардлагын дагуу үүргээ биелүүлж энэ хуулийн өөрчлөлт орсон. Цаашдаа харин энэ анхдугаар чуулган дууссаны дараагаар Байнгын хорооны бүтэц, бүрэлдэхүүний тухай хуулиндаа бол өөрчлөлт оруулж болно. Хэрэв Улсын Их Хурлын Ардын намаас сонгогдсон гишүүд Байнгын хороонд орж ажиллах, бусад гишүүдтэй адил хэмжээнд очиж ажиллах тэр хүсэл эрмэлзлэл нь үгийн тоглоомоор биш, үйл ажиллагаагаараа саналуудаа Улсын Их Хурлын даргад өгсөн байх юм бол өнөөдөр дэд хороогоо байгуулж байж дуусах ёстой нь зөв С.Бямбацогт гишүүн ээ. Яг хуулийн үүрэг бидэнд ийм байгаа. Дэд хороонд орохын тулд үндсэн Байнгын хороонд нь байх ёстой байдаг. Одоо та бүхэнд Улсын Их Хурлын даргаас өгсөн бичиг байж л байгаа гэж ойлгож байна. Аль Байнгын хороонд орох вэ гэж тийм учраас дэд хорооны зохион байгуулалтанд орох сонирхлын дагуу дэд хороог тэр харьяалдаг Байнгын хороондоо тодорхой зохион байгуулалтаар өгөх боломж байгаа шүү дээ. Энэ боломжуудаа ашиглаж дуусаад шавхчихаад тэгээд боломж үлдээгүй тэр цаг дээрээ бол бас тулсан юман дээрээ хамтарж ярьж болно шүү дээ. Би тийм учраас бол ээлжит бус чуулган зарлаж хуралдуулах байх тэрүүгээр бол Байнгын хороодууд, Байнгын хорооны бүтэц, бүрэлдэхүүн тооны талаар өөрчлөлт оруулж үнэхээр энэ Их Хурлынхаа Байнгын хорооны бүтцээр орж ажиллах ёстой үүргээ биелүүлье гэж ойлгож түүнтэй хамтрах юм бол тэр хууль санаачлах ажлыг ч гэсэн зохион байгуулж ажиллахад бэлэн байгаа гэдгээ хэлье.
З.Энхболд:-Ж.Энхбаяр гишүүн үг хэлнэ. 

Ж.Энхбаяр:-Монгол Улсын Ерөнхий сайд сая Их Хурлын чуулган, Засгийн газар бүрэн бүрэлдэхүүнээр байгуулагдсантай холбогдуулаад үг хэллээ. Үгийг нь анхааралтай сонслоо. Үгийн гол агуулга бол үндсэндээ Ардчилсан нам бол хоёр дахь удаагаа намынхаа үнэт зүйл болсон барууны бодлогыг тунхаглан зарлалаа. Битгий ядуугаараа түрий барь, амьдрал муугаараа битгий түрий барь гэдэг үгийг ард түмэнд хэллээ. 
Хоёрдугаарт нийгмийн дэндүү цөөнхийг бүрдүүлж байгаа баялаг бүтээж байгаа гэж байгаа компанийн засаглалыг дэмжинэ. Монголд нэг 20 гаруй мянган л компани бий. Эднийг дэмжинэ гэдгээ ил тод зарлалаа. Үндсэндээ бол барууны буюу капиталын чөлөөт либераль эдийн засгийн бодлогыг хатуу тунхаглаж байна. Чадах нь чад чадахгүй нь үх гэдэг зарчим. Энэ бол сонгодог эдний намын үнэт зүйл арга байхгүй. Ийм үнэт зүйлтэй цаг үед Засгийн тэргүүн нь бодлогоо тодорхойлж байгаа цаг үед ялангуяа эвслийн нөхдүүд ялангуяа Их Хурлын дэд дарга болж байгаа танд өөрийнхөө таны итгэл үнэмшил, танай намын сонгуульд оруулсан мөрийн хөтөлбөр ард түмэнд хэлж гарч ирсэн олон зүйл дээр зөрчилдөөн үүсэхнээ. Би бол Монгол Улс ямар нэгэн изм ямар нэгэн гадны команизм нь байна уу, либерал эдийн засаг нь байна уу энүүгээр явахгүй гэж ойлгоод байгаа. Бид Монголын өөрийн үндэсний онцлогт таарсан Монголчуудад таарсан эдийн засгийн бөгөөд Улс төрийн төрийн бодлоготой байх ёстой. Тэгэхээр улс төрийн гол тэмцэл зорилго чинь танд бид нартай биш барууны бодлогоо тодорхойлж тунхаглаж байгаа намтайгаа нилээн өөрсдийнхөө байр суурийг та нөхөд маань хамгаалж гарах үүргийг та бүхэн хүлээж байна. Ямар ч байсан шийдвэр гаргах түвшинд та бүхэн маань байна. 
Бид бол гадна талаас нь хянах ард түмэнд дуу хоолой болох олон түмний өмнөөс хяналт тавих үүргээ гүйцэтгэнэ. 

Хоёрдугаарт хэлэх юм бол Ардчилсан намынхаа нөхдүүдэд хэлмээр байна. Би бол Ардчилсан үнэт зүйл гэдгийг цөөнхөөс сонсох гэж ойлгож ирсэн. Өнөөдрийг хүртэл явсан Монголын энэ парламент ёс Монголын нийгмийн үнэт зүйл болох гэж хичээж байгаа нь Ардчилал ёсондоо та нар өөрсдөө уландаа гишгэлээ. Цөөнхийхөө үгийг хааж байгаад гарыг  нь мухарлаж байгаад Их Хурлын бүрэлдэхүүнд эрхийг нь хааж байгаад, Байнгын хороонд орох бололцоогүй болгож байгаад бүх томилогдсон удирдлага чинь өнөөдөр ИХ Хурлын 50 хувийн ирцийг бүрдэхгүй томилогдлоо. Нөгөө ардчилал хаана байна, ард түмний дуу хоолой, ард түмний төлөөлөл хаана байна. Би Ардчилсан намынхаа ардчиллын үнэт зүйлэнд бас итгэж явдаг улсуудад хандаж хэлж байна. Дахин хэлэхэд ардчиллын үндэс бол цөөнхөө сонсох. 
Саудын Араб, хаант засаглалтай Саудын Араб тэдний парламентад цөөнхөө сонсохыг хуульчлан заасан байдаг. Хамгийн түрүүнд цөөнхийнхөө үгийг сонсож байж. Бүр цөөнхдөө тухайн асуудалд үг хэлэх эрхийг нь хугацааг нь илүү олгодог. Энэ бол дэлхий нийтийн үнэт зүйл. Үүний эсрэг зүйл хийлээ. Бид олон улсын парламентын холбоонд хандана. Ялангуяа энэ Ардчилсан намын маань Ардчиллын үнэт зүйлийг малгайндаа тавьдаг нүүр болгодог энэ нам энэ хугацаанд гаргасан ардчиллын үнэт зүйлийг зөрчсөн зүйл заалт болгоноор нь бид олон улсын парламентын ардчилсан холбоонд нь гаргаж асуудал тавина. 

З.Энхболд:-За гишүүд үг хэлж дууслаа. Одоо санал хураалт явуулна. Улсын Их Хурлын гишүүн Логийн Цогийг Улсын Их Хурлын дэд даргаар сонгохыг дэмжье гэсэн саналаар санал хураалт явуулъя. Ирц ямар байна. Санал хураалт явж байна.

Санал хураалтанд 43 гишүүн оролцож зөвшөөрсөн 41, 95,3 хувийн саналаар Улсын Их Хурлын гишүүн Л.Цог Улсын Их Хурлын дэд даргаар сонгогдож байна. 

Л.Цог дэд даргад гишүүдээ төлөөлөөд болон хувиасаа баяр хүргэж байна. Би кнопоо дарахаа мартсан байсан уу? Байсан уу тэ. 

Одоо би тогтоолын төсөл уншина. 

Монгол Улсын Их Хурлын тогтоол 

Монгол Улсын Их Хурлын дэд даргыг сонгох тухай Монгол Улсын Үндсэн хуулийн 24.1 дэх хэсэг, Монгол Улсын Их Хурлын тухай хуулийн 12.12.1, 12.12.2 дахь хэсэг, 14 дүгээр зүйлийн 14.3.2 дахь заалт, санал хураалтын дүнг үндэслэн Монгол Улсын Их Хурлаас ТОГТООХ нь:
1.Монгол Улсын Их Хурлын дэд даргаар МАХН-МҮАН-ын “Шударга ёс” эвслийн бүлгээс Улсын Их Хурлын гишүүн Логийн Цогийг сонгосугай. 

2. Энэ тогтоолыг батлагдсан өдрөөс нь эхлэн даган мөрдсүгэй.

 Тогтоолын төслийг та бүхэнд тараасан байгаа. Энэ тогтоолоо батлах санал хураалт явуулъя. 

Санал хураалтанд 44 гишүүн оролцож зөвшөөрсөн 43, 97,7 хувийн саналаар тогтоол батлагдлаа. 

Одоо саяын баталсан тогтоол дээр эцсийн найруулга дээр саналтай гишүүд байхгүй учраас эцсийн найруулга сонссонд тооцлоо. Ингээд өнөөдрийн хуралдаан хаагдаж байна. Маргаашийн хуралдаан дэд хороодын бүрэлдэхүүнийг батална. Тэгээд Анхдугаар чуулган хаагдана. Яг одоо бүлгийн дарга нар Улсын Их Хурлын дэд дарга нь миний өрөөнд хуралд ороод ирээрэй. Өнөөдрийн чуулган хаагдлаа.
Хуралдаан 19 цаг 10 минутад өндөрлөв.
Соронзон хальснаас буулгасан:

ХУРАЛДААНЫ ТЭМДЭГЛЭЛ 

ХӨТЛӨГЧ  П.МЯДАГМАА
